
सलाह

कर्म  के साथ अकर्म को जोड़ो
प्रवृत्ति के साथ निवृति को जो़डो।

भोग  के साथ योग को जोड़ो।
फिर देखो तुम्हें कितना आनंद मिलता है।

आचार्य महाश्रमण

कश्‍मीर > जम्मू-कश्मीर 
के पहलगाम में हुए भयावह 
आतंकी हमले, जिसमें 26 निर्दोष 
सैलानियों की जान चली गई, के 
बाद  सुरक्षा  बल अपराधियों को 
पकड़ने के लि ए हर संभव प्रयास 
कर रहे हैं. इस नरसंहार के पीछे 
मौजूद  आतंकियों को अभी तक 
गिरफ्तार न हीं कि या जा सका है, 
जिससे घाटी में सुरक्षा को लेकर 
चिंताएं बढ़ गई हैं. इस मामले में 
प्रगति  लाने के प्रयास में, जम्मू-
कश्मीर पुलिस न े दक्षि ण कश्मीर 

में कई स्थानों पर तीन  वांछित 
आतंकियों के पोस्टर लगाए हैं. ये 
आतंकी पहलगाम हमले में शामिल 
बताए जा रहे हैं. पुलिस न े इन 
आतंकियों के बारे में जानकारी देने 
वालों के लिए 20 लाख रुपये का 
इनाम भी घोषित किया है. माना जा 
रहा है कि हमले को अंजाम देने के 
बाद ये आतंकी दक्षिण कश्मीर के 
घने जंगलों में छिप गए हैं.

पुलिस द्वारा लगाए गए पोस्टरों 
में आतंकी आदिल हुसैन, अली 
और हाशिम हथियारों के साथ 

दिख रहे हैं. पुलिस ने नागरिकों से 
अपील की है कि यदि वे इन तीनों 
को कहीं भी देखें तो तुरंत इसकी 
सूचना दें.

पुलिस ने यह भी स्पष्ट किया है 
कि कश्मीर में शांति भंग करने के 
लिए जिम्मेदार आतंकी द ेश और 
मानवता के दुश्मन हैं, और उनके 
खिलाफ कड़ी कार्रवाई की जाएगी. 
पुलिस का मानना है कि स्थानीय 
लोगों की मदद से इन आतंकियों 
को ढूंढना और उन्हें न्याय के 
कटघरे में लाना संभव है.

पहलगाम हमले के आतंकियों पर 20 लाख का इनाम, पोस्टर लगाए
पुलिस ने दक्षिण कश्मीर में कई जगहों पर 3 वांटेड आतंकियों के पोस्टर चिपकाए हैं. ये आतंकी पहलगाम आतंकी हमले में शामिल थे

पोस्टर में 
लिखा है

“फोटो में दिख रहे लोग कश्मीर में आतंकी 
गतिविधियों में शामिल हैं. इन आतंकियों को 

खोजने या उन्हें पकड़ने में मदद करने वालों को 
20 लाख रुपये का इनाम मिलेगा. इन्हें छिपाने या 
इनकी मदद करने वालों पर कड़ी कार्रवाई होगी. 
मुखबिरों को 20 लाख रुपये या इससे अधिक का 
इनाम मिलेगा.” सूचना देने के लिए संपर्क नंबर: 

8491871831 - 7408425711

िवद्रोही आवाज 
नई दिल्ली।

जिनेवा में सप्ताहांत वार्ता के बाद अमेरिका और चीन के 
बीच हुए समझौते से भारतीय निर्यातकों को अपने पड़ोसी देश 
की तुलना में मिलने वाला शुल्क लाभ (Tariff Advantage 
) कम हो सकता है। अप्रैल की शुरुआत में अमेरिका ने चीन 
से आयात होने वाली वस्तुओं पर व्यापक जवाबी शुल्क लगाया 
था जबकि भारत के लिए यह शुल्क कम था।

अमेरिका 14 मई से चीन के उत्पादों पर आयात पर शुल्क 
को 145 फीसदी से घटाकर 30 फीसदी करने पर सहमत हो 
गया है। इसमें फेंटेनाइल पर लगाया गया 20 फीसदी शुल्क 
भी शामिल है। दोनों देशों ने आज कहा कि चीन भी अमेरिका 
के उत्पादों पर आयात शुल्क को 125 फीसदी से घटाकर 10 
फीसदी करेगा। नए उपाय 90 दिनों के लिए प्रभावी हैं।

वर्तमान में अमेरिका में भारतीय उत्पादों के आयात पर 10 
फीसदी बुनियादी शुल्क देना पड़ रहा है। इससे पहले डॉनल्ड 
ट्रंप ने भारत सहित दुनिया भर के देशों पर जो जवाबी शुल्क 
लगाया था उसे 90 दिनों तक रोक दिया गया है।

दिल्ली स्थित ग्लोबल ट्रेड रिसर्च
इनीशिएटिव के संस्थापक अजय श्रीवास्तव न े कहा कि 

भारतीय वस्तुओं पर अमेरिका में भले ही 10 फीसदी बुनियादी 
शुल्क लग रहा हो जो चीन के आयात पर लगाए जा रहे 30 
फीसदी से काफी कम है मगर इससे पहले चीन और भारत 
के उत्पादों पर अमेरिका में शुल्क का अंतर काफी ज्यादा था 
जिसका भारतीय न िर्यातकों को लाभ मि लने की उम्मीद थ ी 
लेकिन अब यह अंतर तेजी से कम हो रहा है।

उन्होंने कहा, ‘एक महीने पहले अमेरिका ने चीन के उत्पादों 
पर 145 फीसदी तक का आयात शुल्क लगा दिया था। इससे 
चीन से अपना उत्पादन दूसरे देशों में ले जाने का विचार करने 
वाली कंपनियों को आकर्षित करने में भारत को मदद मि लने 
की उम्मीद थी। मगर अमेरिका और चीन के बीच तनाव कम 
होने और शुल्क घटाने पर सहमति बनने के बाद अब यह बढ़त 
नाटकीय रूप से काफी कम हो गया है। यह वैश्विक निवेशकों 

के लिए स्पष्ट संदेश है कि अमेरिका चीन के साथ नए सिरे से 
संपर्क बढ़ा रहा है।

निर्यातकों का संगठन फि यो के अध्यक्ष  एस सी रल्हन 
ने कहा कि  मौजूदा घटनाक्रम वैश्विक व्यापार स्थिरता के 
लिए सकारात्मक हैं लेकिन ये भारत के लि ए चुनौतियां और 
अवसर दोनों प्रस्तुत करते हैं। उन्होंने कहा, ‘शुल्क घटाने से 
इलेक्ट्रॉनिक्स, मशीनरी और रसायन  जैसे उच्च मूल्य  वाले 
क्षेत्रों में अमेरिका और चीन के बीच द्विपक्षीय व्यापार बढ़ने की 
संभावना है। इससे दक्षि ण-पूर्व  एशिया, अफ्रीका और लैटिन 
अमेरिका जैसे बाजारों, जहां भारत ने हाल में अमेरिका-चीन 
व्यापार बाधा का लाभ उठाते हुए अपनी पैठ बनाई है, में 
भारतीय न िर्यातकों के लि ए प्रतिस्पर्धा बढ़ सकती है। हालांकि 
भारत इस बदलाव का लाभ उन फार्मास्युटिकल एपीआई, रत्न 
एवं आभूषण, इंजीनियरिंग सामान, कार्बनिक रसायन  और 
आईटी सेवाओं में उठा सकता है।’

परिधान के एक निर्यातक ने नाम उजागर नहीं करने की शर्त 
पर बताया, ‘पिछले महीने शुल्क युद्ध के बाद चीन अमेरिकी 
बाजार से बाहर हो गया थ ा। लेकिन  व्यापार युद्ध थ मने का 

मतलब है कि चीन फिर से अमेरिकी बाजार में प्रतिस्पर्धी बन 
जाएगा। हालांकि

हमारे पास अभी भी शुल्क के मामले में बढ़त है।’
एक अन्य निर्यातक ने कहा कि भारत और अमेरिका के बीच 

प्रस्तावित व्यापार समझौता होने से अमेरिकी बाजार में भारतीय 
निर्यातकों को अपने प्रतिस्पर्धियों के मुकाबले स्थायी तौर पर 
शुल्क लाभ प्रदान कर सकता है।

श्रीवास्तव ने कहा कि दुनिया की सबसे बड़ी अर्थव्यवस्थाओं 
के बीच समझौते से ‘चीन प्लस वन’ रणनीति धीरे-धीरे पीछे 
छूट सकती है।

श्रीवास्तव ने कहा, ‘अमेरिका और चीन के बीच सुलह हो 
जाने के बाद अब दोनों देशों के बीच 660 अरब डॉलर का 
कारोबार फिर से खुल जाएगा और वैश्विक आपूर्ति श्रृंखला पर 
दबाव कम होगा। लेकिन इसमें एक पेच है। जैसे-जैसे शुल्क का 
अंतर कम होगा वियतनाम, भारत या मैक्सिको जैसी जगहों पर 
उत्पादन स्थानांतरित करने वाली कंपनियां चीन में वापस लौट 
सकती हैं। कुल मिलाकर यह समझौता शुल्क युद्ध के उद्देश्य से 
शुरू किए गए विकेंद्रीकरण को खत्म कर सकता है।’

अमेरिका-चीन में समझौते से कम हो सकता 
है भारतीय निर्यातकों का टैरिफ एडवांटेज

अमेरिका 14 मई से चीन के उत्पादों पर आयात पर शुल्क को 145 
फीसदी से घटाकर 30 फीसदी करने पर सहमत हो गया है।

िवद्रोही आवाज 
नई दिल्ली।

राजस्थान  के बाड़मेर जिले में भारत-पाकिस्तान  अंतरराष्ट्रीय 
सीमा पार से संदिग्ध  ड्रोन द ेखे गए, जिसके चलते प्रशासन न े 
कड़ा  ब्लैकआउट लागू कि या। शहरवासियों को घर के भीतर 
रहने और बि जली की लाइट बंद  रखने के न िर्देश दि ए गए।‍
यह ड्रोन  गतिविधि भारत और पाकिस्तान  के बीच युद्धविराम को 
लेकर बनी समझौता सहमति के ठीक एक दिन  बाद  सामने आई है। 
बाड़मेर की कलेक्टर टीना डाबी न े सोशल मीडिया प्लेटफॉर्म  ‘एक्स’ 
पर ड्रोन को लेकर चेतावनी देते हुए सतर्क रहने की अपील की। वहीं, 
पुलिसकर्मी  सड़कों पर उतर आए और द ुकानों को बंद  करवाकर 
नागरिकों को घर लौटने तथा वाहनों की लाइट बंद करने का निर्देश दिया।‍
हालांकि  सेना पूरी तरह से सतर्क है और न ागरिकों की सुरक्षा 
सुनिश्चित की गई है, फि र भी प्रशासन  द्वारा जारी दि शा-
निर्देशों का पालन  करना सभी न ागरिकों का कर्तव्य  है।‍
इधर जैसलमेर में कि सी तरह का हवाई हमला न हीं हुआ है, लेकिन 
एहतियातन जिला कलेक्टर ने रविवार रात 8 बजे से सोमवार सुबह 7 बजे 
तक ब्लैकआउट लागू किया है। जैसलमेर भी बाड़मेर की तरह पाकिस्तान 
की सीमा से सटा हुआ है, जहां पिछले तीन दिनों से पाकिस्तान की ओर से 
संदिग्ध सैन्य गतिविधियां देखी जा रही हैं। ऐसे में सतर्क रहना बेहद जरूरी है।‍
दिन के समय जैसलमेर में स्थिति सामान्य  रही, बाजार खुले रहे और 
यातायात भी सामान्य रहा, लेकिन रात में ब्लैकआउट लागू कि या गया 
ताकि कोई भी अनचाही घटना न हो सके।

राजस्थान के बाड़मेर में फिर दिखे ड्रोन, 
सरहदी जिले में ब्लैकआउट जारी
शहरवासियों को घरों में रहने और लाइट बंद रखने की सलाह 

दूसरी तस्वीर, रावलपिंडी में मौजूद नूर खान एयर बेस की 
है। इसे पहले चकला एयरबेस के नाम से जाना जाता था। 
यह बेस वीआईपी मूवमेंट और सैन्य लॉजिस्टिक अभियानों 
का मुख्य केंद्र है। इस एयरबेस को पाकिस्तान वायुसेना की 
‘लाइफलाइन’ माना जाता है।

भारत ने पाकिस्तान के एयरबेस 
को किया धुआं-धुआं

5 तस्वीरों में देखे PAK में मची तबाही का मंजर
िवद्रोही  आवाज  @ संवाददाता

 नई दिल्ली। ऑपरेशन सिंदूर के बाद पाकिस्तान 
ने बौखलाहट में भारत पर ड्रोन, मिसाइलों से 

हमले किए। हालांकि, भारत ने जवाबी कार्रवाई में 
पाकिस्तान को तबाह कर दिया।

वायु सेना ने हवाई हमला करते हुए पाकिस्तान 
के रहीम यार खान एयरबेस पर जबरदस्त 

बमबारी की है। यह एयरबेस पाकिस्तान वायु 
सेना का प्रमुख केंद्र है। इतना ही नहीं, भारतीय 

वायु सेना ने चकवाल एयरबेस पर भी हमला 
किया।

इसी बीच मंगलवार को प्राइवेट सैटेलाइट कंपनी 
मैक्सार ने कुछ तस्वीरें जारी की है, जिसमें देखा 
जा सकता है कि भारत के हमलों में पाकिस्तानी 

एयरबेस को जबरदस्त नुकसान पहुंचा है।

पहली तस्वीर सुक्कुर एयरबेस की है। पहली तस्वीर 
हमले से पहले की है। दू सरी तस्वीर हमले के बाद की 
है। बता दें कि ये एयरबेस कराची और हैदराबाद के बीच 
मौजूद है। इस एयरबेस से F-16 A/B Block 15 ADF 
जैसे फाइटर जेट्स संचालित किए जाते हैं। यह पाकिस्तान 
की साउदर्न एयर कमांड का महत्वपूर्ण हिस्सा है।



अमेरिका के राष्ट्रपति डॉनल्ड ट्रंप ने चीन 
के साथ कारोबारी जंग में 90 दिन का विराम 
देने की व्यवस्था कर दी है। दोनों देशों ने संकेत 
दिया है कि उन्होंने एक दूसरे के आयात पर 
जो अत्यधिक ऊंचे टैरिफ लागू किए थे उनमें 
भारी कमी की जा सकती है। टैरिफ में यह कमी 
एक व्यापार समझौते की उम्मीद के साथ की 
जाएगी। यह बात याद रखनी होगी कि जब ट्रंप 
ने अपने प्रतिशोधात्मक शुल्क (यह जवाबी 
शुल्क नहीं था क्योंकि इसमें सामने वाले देश 
की टैरिफ दर को ध्यान में नहीं रखा गया था) 
को 90 दिन के लिए स्थगित करने की घोषणा 
की थी तब चीन को इससे बाहर रखा गया था। 
चीन से होने वाले आयात पर दूसरे देशों से 
अधिक शुल्क लगाया गया था जो करीब 145 
फीसदी था। इसकी प्रतिक्रिया में चीन ने भी 
विभिन्न उत्पादों पर 125 फीसदी शुल्क लगा 
दिया था। अब दोनों देश 115 फीसदी की कमी 
करके इन्हें क्रमश: 30 फीसदी और 10 फीसदी 
पर ले आएंगे। दुनिया भर के शेयर बाजारों 
ने इसे लेकर सकारात्मक प्रतिक्रिया दी है। 
एसऐंडपी वायदा में कारोबार 3 फीसदी ऊपर 
रहा जबकि हॉन्गकॉन्ग का हैंगसेंग भी इतना ही 
ऊपर गया। कुछ यूरोपीय बाजारों ने इससे भी 
बेहतर प्रदर्शन किया।

दोनों देशों के पास समझौते पर पहुंचने 
की वजह है। चीन की फैक्ट्रियों में बनने 
वाली वस्तुओं की मांग में लगातार कमी आई 
है क्योंकि अमेरिकी बाजार के दरवाजे उसके 
लिए बंद हैं। हालांकि उन्होंने इन वस्तुओं को 
अन्य देशों में भेजकर भरपाई करने का प्रयास 
किया। चीन ने इस उम्मीद में अपने माल को 
दूसरे देशों में भेजा कि वहां से उन्हें दोबारा 
पैक करके अमेरिका भेजा जा सकेगा। इस 

कोशिश के बावजूद चीन की अर्थव्यवस्था के 
धीमा पड़ने के अनुमान लगातार सामने आते 
रहे। इस बीच अमेरिकी अर्थव्यवस्था पर नजर 
रखने वाले अनेक लोग हाल के दिनों में उस 
समय घबराहट के शिकार हो गए जब अमेरिकी 
बंदरगाहों से खाली कंटेनर शिप और खाली 
पड़े अनलोडिंग क्षेत्र की तस्वीरें और वीडियो 
आने लगे। वैश्विक व्यापार और ऑर्डर थोड़े 
अंतराल के साथ काम करते हैं। अगर अगले 

कुछ दिनों में यह युद्ध विराम नहीं हुआ होता तो 
अमेरिका में टैरिफ बढ़ोतरी का प्रभाव महसूस 
किया जाने लगता।

इसे ट्रंप की ओर से कदम वापस खींचने के 
रूप में ही देखा जा सकता है। यह एक तरह से 
इस बात की स्वीकारोक्ति है कि अमेरिका और 
चीन की कारोबारी जंग फिलहाल अमेरिका के 
लिए अधिक नुकसानदेह साबित हो रही थी। 
अमेरिकी वित्त मंत्री स्कॉट बेसेंट ने कहा है कि 
दोनों ही देश एक दूसरे के उत्पादों पर प्रतिबंध 
नहीं चाहते। यह कहना अधिक उपयुक्त होगा 
कि ट्रंप प्रशासन को पता चल गया है कि चीन 
के उत्पादों पर पूर्ण रोक कभी भी सही विचार 
था ही नहीं। यह मानना उचित होगा कि 90 
दिनों का इस्तेमाल चीन के साथ समझौता करने 
के लिए किया जाएगा। बेहतर होगा कि अमेरिकी 
प्रशासन इस अवधि का इस्तेमाल यह आकलन 
करने में लगाए कि टैरिफ में बढ़ोतरी के कारण 
कीमतों में कितना इजाफा झेला जा सकता है। 
फिलहाल जो स्थितियां हैं उनमें यह स्पष्ट नहीं 
है कि वह मांगों को लेकर क्या प्रस्ताव लाएगा। 
ऐसा इसलिए क्योंकि अभी प्रशासन इस बात 
को लेकर स्पष्ट नहीं है कि वह अमेरिकी 
उपभोक्ताओं को कितना कष्ट देने को तैयार है।

भारत समेत अन्य देशों का डर यह है कि 
अमेरिका के साथ सौदेबाजी के उनके प्रयास 
चीन के साथ बातचीत के परिणामों के अधीन 
हो जाएंगे। अगर ट्रंप चीन से संतुष्ट रहते हैं तो 
भारत को बेहतर अवसर मिलेंगे। अगर इसके 
उलट स्थिति बनी तो वह भारत के लिए असहज 
हालात हो सकते हैं। भारत को अमेरिका पर 
नजर रखते हुए प्रतीक्षा करनी चाहिए जबकि 
यूरोपीय संघ जैसे वैकल्पिक समझौतों को 
लेकर तेजी से आगे बढ़ना चाहिए।

धार म्िक/ सामाजिक

म नुष्य का अस्तित्व कोई अकेले के बस 
की बात नहीं है। अन्य या दूसरे के साथ 

सहअस्तित्व जीवन जीने के लिए अनिवार्य है। 
भारत सतत रूप से एक शांति का आकांक्षी देश 
ही सिद्ध होता है। वह दूसरे देशों पर आधिपत्य 
स्थापित करने या कब्जा जमाने की जगह शांति 
चाहता रहा है। अन्य देशों के साथ परस्पर सहयोग 
और समर्थन पाने की इसकी चाह रही है।

इसी नीति के अनुसार भारत द्वारा आर्थिक, 
शैक्षिक और सांस्कृतिक क्षेत्रों में एक-दूसरे से 
परस्पर जुड़ने के प्रयास को सदैव प्राथमिकता दी 
गई। कलह और संघर्ष में भारत की कभी रुचि 
नहीं रही। अपने पड़ोसी देशों की ओर से भी भारत 
इसी भावना की कामना करता रहा है। ऐसी नीति 
और आचरण के परिप्रेक्ष्य में ही हमारी विदेश नीति 
भी निर्धारित होती रही है। इसी अपेक्षा के साथ 
स्वतंत्र भारत शुरू से राजनय में अपने कदम 
बढ़ाता रहा है, किंतु दूसरों को अपनी ही तरह 
समझना खामखयाली साबित हुई। इतिहास गवाह 
है कि इस तरह की नीति के चलते भारत को कई 
बार नुकसान भी उठाना पड़ा।

स्वतंत्र भारत का एक दशक बीतते-बीतते 
पड़ोसी चीन द्वारा भाई-भाई के दिखावटी रिश्तों 
की आड़ में धोखा दिया गया। पाकिस्तान हमारा 
दूसरा ऐसा पड़ोसी देश है, जो स्वतंत्र होने के बाद 
से ही लगातार आक्रामक रुख अपनाए हुए है। 
आतंकवाद, अलगाववाद तथा उग्रवाद को बढ़ावा 
देना और गतिरोध पैदा करना पाकिस्तान का मुख्य 
काम रह गया है। पाकिस्तान अपने जन्म के साथ 
ही भारत के साथ पट्टीदारी जैसी मानसिकता के 
साथ अविश्वास और द्रोह की भावना रखता आया 
है। युद्ध छेड़ने के अलावा पाकिस्तान की ओर से 
भारत की सीमा पर शत्रुता भरी छोटी-बड़ी घटना 
रह-रहकर अंजाम दी जाती रही है। इसके बावजूद 

भारत पाकिस्तान के साथ संवाद और सहयोग के 
लिए सदा तत्पर रहा, लेकिन पाकिस्तान की तरफ 
से नकारात्मक रवैया अपनाया जाता रहा है। साथ 
ही वह भारत के बारे में दुष्प्रचार के साथ छद्म 
युद्ध भी चलाता रहा है। इसका दुष्परिणाम भी उसे 
भुगतना पड़ा है। वहां के प्रधानमंत्री लगातार हत्या 
या फांसी के शिकार होते आए हैं।

एक लंबे समय से पाकिस्तान के अनेक प्रांत 
अपनी समस्याओं के चलते अलगाववादी राह 
भी अपनाते रहे हैं। आजकल बलूच समुदाय 
द्वारा स्वतंत्रता की मांग जगजाहिर है। सच कहें 
तो आंतरिक अस्थिरता और आपसी मनमुटाव 
जैसे मुद्दों से वहां की सरकार लगातार जूझ रही 
है। इसी स्थिति में आतंकवादी तत्व भी सक्रिय 
होते रहते हैं, जो पाकिस्तान के अंदर और बाहर 
आतंक मचाने का काम करते हैं। इनके अलग-
अलग स्रोत हैं, परंतु इन सबके ऊपर पाकिस्तान 

सरकार द्वारा आतंकवाद को जायज मानकर 
अपनाना और पोषित करना खतरनाक पहल है। 
गत दिनों पाकिस्तान के रक्षा मंत्री ने यह बात खुद 
स्वीकारी। यह किसी भी सभ्य सरकार के लिए 
शर्मनाक और दुर्भाग्यपूर्ण है। पाकिस्तानी सरकार 
और वहां की सेना आतंकवादी संगठनों को धन, 
प्रशिक्षण और साजो-सामान से लैस कर तरह-
तरह से प्रश्रय देती रही है। ये आतंकवादी भारत 
की सीमा में आकर कायराना घटनाएं करते रहते 
हैं। पाकिस्तान सरकार, सेना और आतंकी तीनों 
का मेल कितना खतरनाक हो सकता है, भारत में 
होने वाली तमाम आतंकी घटनाएं इसके प्रमाण 
हैं। मुंबई, उड़ी, पठानकोट, पुलवामा और अब 
पहलगाम जैसी आतंकी घटनाएं पाकिस्तान की 
सरकारी दहशतगर्दी की पुष्टि करते हैं। पुलवामा 
हमले की जिम्मेदारी तो उसके एक शीर्ष सैन्य 
अफसर ने ली थी। यह अक्षम्य और अस्वीकार्य 
हैं। भारत सदैव आतंकवाद का विरोध करता रहा 
है और उसे रोकने के लिए प्रतिबद्ध है। ऑपरेशन 
सिंदूर के जरिये उसने यह पाकिस्तान के साथ पूरी 
दुनिया को जता दिया। पहलगाम हमले के बाद 
भारत ने पाकिस्तानी आतंकवाद को नियंत्रित करने 
के लिए पहले आर्थिक और राजनीतिक प्रतिबंध 
लागू किए। फिर पाकिस्तानी आतंकवाद को 
समाप्त करने की दृष्टि से वहां उनके लिए स्थापित 
आतंकी प्रशिक्षण केंद्रों को ठिकाने लगाने के लिए 
ऑपरेशन सिंदूर चलाया। ऑपरेशन सिंदूर भारत 
सरकार और भारतीय सेना के बेहतरीन सहयोग, 
तालमेल और समझदारी का बेजोड़ नमूना साबित 
हुआ। इसके तहत हमारी सेना ने अपनी सटीक 
कार्रवाई से पहले पाकिस्तान के कई आतंकी 
अड्डे नष्ट किए, फिर अनेक सैन्य अड्डे। मारे गए 
आतंकियों के जनाजों में पाकिस्तान सरकार और 
सेना के कई उच्चाधिकारी भी शामिल हुए। 

सरकारी आतंकवाद का पर्याय पाकिस्तान, सेना और आतंकियों का मेल

अग्र मिलन युवा इकाई का गठन

विद्रोही आवाज
संवाददाता

पूजा बंसल अध्यक्ष एवं गौरव अग्रवाल बने सचिव अग्र मिलन संस्था द्वारा 
रविवार को युवा इकाई का गठन किया गया। संस्थापक पूर्णमल अग्रवाल 
की सानिध्यता  में अग्रवाल युवक  युवती परिचय सम्मेलन के कार्यक्रम 
में गठित अग्र मिलन युवा इकाई के अध्यक्ष पूजा बंसल एवं सचिव गौरव 
अग्रवाल होंगे। जबकि आशीष गोयल को कोषाध्यक्ष की जिम्मेदारी सौंपी 
गयी है।सुशील मोदी एवं संतोष गाडिया सेटलर होंगे।कार्यकारिणी  में कुल 
25 सदस्य होंगे। इस अवसर पर फोस्टा अध्यक्ष कैलाश हाकिम सहित 
कयी गणमान्य व  संस्था  के पदाधिकारी उपस्थित थे।

एकादशी पर धूमधाम से निकली 
बाबा श्याम की निशान पदयात्रा

विद्रोही आवाज
संवाददाता

सूरत। वेसु। बाके बिहारी सेवा समिति के तत्वावधान में 
एकादशी के पावन अवसर पर गुरुवार को बाबा श्याम की भव्य 
निशान पदयात्रा निकाली गई। यह यात्रा श्री विजयजी सरावगी के 
आशीर्वाद एवेन्यू, वेसु से प्रारंभ होकर बाबा श्याम मंदिर तक पहुंची। 
पदयात्रा में बड़ी संख्या में श्याम भक्तों ने उत्साहपूर्वक भाग लिया। 
श्रद्धालु डीजे की भक्ति धुनों पर नाचते-गाते निशान अर्पित करते हुए 
बाबा श्याम के जयकारों के साथ आगे बढ़ते रहे। धार्मिक उल्लास से 
परिपूर्ण इस आयोजन में भक्तों का उत्साह देखते ही बनता था। यात्रा 
के दौरान जगह-जगह पुष्पवर्षा व जलपान की व्यवस्था भी की गई थी। 
बाके बिहारी सेवा समिति द्वारा आयोजित इस आयोजन को भक्तों ने श्रद्धा, 
भक्ति व सेवा की अनुपम मिसाल बताया।

सूरत। श्री रामायण प्रचार मंडल, 
उधना-सूरत द्वारा आशानगर में 
आयोजित शिव महापुराण कथा के 
छठे दिन शुक्रवार को पंडित संदीप 
महाराज ने कथा का वाचन किया। 
महाराज ने बताया कि तारकासुर 
के तीन पुत्र—तारकाक्ष, कमलाक्ष 
और विद्युन्माली—ने ब्रह्माजी 
की तपस्या कर अमरता का 
वरदान मांगा। ब्रह्माजी ने 
अमरत्व देने से इनकार 
कर तीन नगरों का 
निर्माण करवाया—सोने 
का तारकाक्ष को, चांदी 
का कमलाक्ष को और लोहे 
का विद्युन्माली को। ये तीनों 
नगर ‘त्रिपुर’ कहलाए। इन त्रिपुरों 
से तीनों लोकों में उत्पात मच गया। 
देवताओं की प्रार्थना पर भगवान 
शिव ने त्रिपुरों का नाश कर दिया, 

जिससे वे 
‘त्रिपुरारी’ 

नाम से 
प्रसिद्ध हुए। 

कथा में बताया 
गया कि शिवजी ने देवताओं 
को पशु भाव त्याग कर शिव 
भक्ति द्वारा ‘पशुपति’ नाम 

से मुक्ति का मार्ग दिखाया। 
महाराज ने शंखचूड़ वध की कथा 
भी सुनाई। शंखचूड़ ने ब्रह्मा से 
अजर-अमरता का वर प्राप्त कर 
तुलसी से विवाह किया। उसने 
भी समस्त लोकों में उत्पात 
मचाया। अंततः भगवान विष्णु ने 
उसका रूप धारण कर तुलसी से 

छलपूर्वक रमण किया, जिससे 
उसका सतीत्व भंग हुआ और 
भगवान शिव ने उसका वध किया। 
विष्णुजी ने तुलसी को गंडकी नदी 
बनने का आशीर्वाद  और वरदान 
दिया कि जो भी शालिग्राम, तुलसी 
और शंख की पूजा करेगा, वह 
वैकुण्ठ धाम को प्राप्त होगा।

 शिव महापुराण कथा में त्रिपुरासुर 
वध और शंखचूड़ वध का प्रसंग

श्री रामायण प्रचार मंडल, उधना-सूरत

सूरत। मेयो (MEYO) समिति 
द्वारा देशभक्ति और एकता के संदेश 
को समर्पित “हिन्द उत्सव -2” का 
आयोजन 9 से 12 मई 2025 तक 
भीमराड स्थित बीजे पटेल मैदान, 
सूरत में किया जाएगा। इस आयोजन 
की जानकारी गुरुवार को आयोजित 
एक प्रेस कॉन्फ्रेंस में दी गई।

मेयो कमेटी सदस्य शैलेश 
चांडक ने बताया कि यह आयोजन 
केवल एक खेल प्रतियोगिता न 
होकर, भारतीय सशस्त्र बलों के 
कल्याण और पुनर्वास को समर्पित 
सामाजिक अभियान भी है। समिति 
सदस्य विवेक डोडिया ने कहा कि 
इस टूर्नामेंट में सूरत के जोशीले 
उद्यमी और क्रिकेटर मिलकर देश के 
लिए खेलेंगे।

कमेटी सदस्य विजय भट्टर ने 
बताया कि इस वर्ष का आयोजन 
विशेष रूप से उन सैनिकों को 
समर्पित है, जो सीमाओं पर देश की 
सुरक्षा कर रहे हैं। वहीं, राजूभाई गांधी 
ने बताया कि कार्यक्रम के विशिष्ट 

अतिथि श्री जिग्नेश भाई पाटिल 
(प्रेसिडेंट – यूथ फॉर गुजरात), श्री 
डॉ. सौरभ पारदी (IAS, कलेक्टर 
– सूरत) और श्री अनुपम सिंह 
गहलोत (कमिश्नर ऑफ पुलिस) 
होंगे।

कार्यक्रम में शहर के अन्य अनेक 
गणमान्य व्यक्तियों की उपस्थिति भी 
रहेगी। कमेटी सदस्य रवि बंग एवं 
मीडिया प्रभारी सुनील माहेश्वरी 
ने बताया कि टूर्नामेंट के दौरान 
रोमांचक क्रिकेट मुकाबलों के साथ-
साथ सांस्कृतिक प्रस्तुतियाँ, सेना को 
समर्पित श्रद्धांजलि कार्यक्रम और 
जनजागरूकता गतिविधियाँ भी होंगी। 
इनका उद्देश्य सैनिकों के बलिदान 
को सम्मान देना और देशभक्ति की 

भावना को सशक्त बनाना है।
हर रन से सहयोग

कार्यक्रम के मुख्य सहयोगी 
यूनिसन डेवलपर्स के कृष्णकांत 
भट्टर ने बताया कि “हिन्द उत्सव 
-2” से होने वाली आय, विशेष 
रूप से बनाए गए हर रन की राशि, 
हमारे शहीद सैनिकों के परिवारों के 
सहयोग हेतु समर्पित की जाएगी। 
उन्होंने कहा कि इस पवित्र उद्देश्य 
में भागीदारी उनके लिए सौभाग्य की 
बात है।यह आयोजन न केवल खेल 
प्रेमियों के लिए बल्कि देशभक्ति और 
सामाजिक सरोकार से जुड़े नागरिकों 
के लिए भी एक प्रेरणास्पद अवसर 
होगा।

MEYO द्वारा “हिन्द उत्सव -2” का आयोजन

9 से 12 मई तक सूरत में होगा 
देशभक्ति से ओतप्रोत क्रिकेट टूर्नामेंट

श्री नारायणजी सारड़ा के निवास 
स्थान से श्याम मंदिर तक भक्ति 

से गूंजा मार्ग
विद्रोही आवाज , संवाददाता

सूरत। श्री श्याम प्रचार मंडल द्वारा मोहिनी 
एकादशी के पावन अवसर पर बाबा श्याम 
के चरणों में मासिक निशान ध्वज पदयात्रा 
का आयोजन श्रद्धा और भक्ति भाव के साथ 
किया गया। यह पदयात्रा श्री नारायणजी सारड़ा 
के निवास स्थान शालीग्राम हाइट्स, अलथान 
से प्रारंभ होकर श्याम मंदिर तक निकाली गई।

पदयात्रा में बड़ी संख्या में श्याम भक्तों 
और मंडल के सदस्यों ने उत्साहपूर्वक भाग 
लिया। पूरे मार्ग में “खाटू वाले के जयकारों” से 
वातावरण भक्तिमय हो उठा। भक्तजन बाबा 
श्याम के जयघोष करते हुए नाचते-गाते, ध्वज 
लेकर मंदिर तक पहुंचे।मंडल की इस मासिक 
सेवा यात्रा का उद्देश्य न केवल भक्ति भाव 
का प्रचार-प्रसार करना है, बल्कि समाज में 
आध्यात्मिक एकता और सहयोग की भावना 
को भी सशक्त करना है। कार्यक्रम का समापन 
बाबा श्याम के दर्शन और सामूहिक प्रार्थना के 
साथ हुआ।

मोहिनी एकादशी पर बाबा श्याम के चरणों में निकली मासिक निशान ध्वज पदयात्रा

अड़ाजन घुड़दौड़ रोड माहेश्वरी 
सभा की वार्षिक साधारण 
सभा (AGM) सम्पन्न

विद्रोही आवाज

अड़ाजन घुड़दौड़ रोड माहेश्वरी 
सभा के कार्यकारी मंडल की  
वार्षिक साधारण सभा गुरुवार 
दिनांक 08/05/2025 को बोर्ड 
रूम माहेश्वरी भवन सिटी लाइट 
में सम्पन्न हुई।कार्यक्रम की शुरुआत 
गणमान्य सदस्यों द्वारा भगवान  
महेश की वंदना से की गई। क्षेत्रीय 
सभा अध्यक्ष सुनील माहेश्वरी ने 
अपने वार्षिक उद्धबोधन में समाज 
द्वारा संचालित योजनाओं की विस्तृत 
जानकारी दी एवं सभी अतिथियों 
का स्वागत किया । सभा सचिव 
सुनील जागेटिया ने सत्र 2024-
25 मे सम्पन्न हुए कार्यों की वार्षिक 
रिपोर्ट प्रस्तुत की एवं विभिन्न समाज 
प्रकल्पों में भामाशाहों द्वारा किये 
गये सहयोग के लिए उन्हें धन्यवाद 
दिया। कोषाध्यक्ष घनश्याम सोनी ने 
गत सत्र के आय-व्यय का लेखा-
जोखा प्रस्तुत किया एवं ओपन हाउस 
संचालन जिला सभा कार्यसमिति 

सदस्य के के तापड़िया ने किया। 
सूरत जिला माहेश्वरी सभा अध्यक्ष 
पवन बजाज ने इस अवसर पर कहा 
कि सभा के कार्यकर्ताओं को जो 
भी दायित्व जिला सभा द्वारा दिया 
जाता है वह कार्य सूचारु रूप से वे 
उत्तरदायित्व के साथ निभाते हैं।जिला 
सचिव अतिन बाहेती ने महासभा के 
विभिन्न प्रकल्पों की जानकारी दी एवं 
आगामी महेश नवमी पर्व बड़े ही 
धूमधाम से मनाने के लिए आहावान 
किया।जिला कोषाध्यक्ष रामसहाय 
सोनी ने कहा कि क्षेत्रीय सभाओं को 
जब भी कोई जरूरत हो तो जिला 
सभा सदैव आपके साथ है।जिला 
सभा संगठन मंत्री मुरली लाहोटी ने 
जनगणना सम्बंधित जानकारी प्रदान 
की। जिला सभा कार्यालय मंत्री विष्णु 
राठी ने आगामी 24-25 मई को 
माहेश्वरी समाज सूरत -सूरत जिला 
माहेश्वरी सभा के संयुक्त तत्वावधान 

में आयोजित ब्लड डोनेशन मेगा 
ड्राइव की विस्तृत जानकारी प्रदान 
की एवं उन्होंने ने बताया कि 24 मई 
को सभी मार्केट विस्तार में एवं 25 
मई को सूरत के सभी विस्तार क्षेत्रों 
में रक्तदान शिविर का आयोजन सर्व 
समाज के सहयोग से किया जाएगा, 
जिसमें करीब 5100 रक्त यूनिट 
संग्रह का संकल्प लिया गया है। 
इस बैठक में जिला सह सचिव महेश 
खटोड़, जिला सभा प्रचार प्रसार 
मंत्री नारायण पेडीवाल, महासभा 
सदस्य गोपाल भराड़ीया, जिला 
सभा कार्यसमिति सदस्य ओमप्रकाश 
देवपुरा, जिला सदस्य जानकी लाल 
मंडोवरा,गोपाल लड्डा,पियूश मोहता 
सहित समाज के अन्य प्रबुद्ध सदस्य 
उपस्थित रहे। धन्यवाद प्रस्ताव जिला 
कार्यसमिति सदस्य प्रवेश मोहता द्वारा 
किया गया एवं मंच संचालन सुनील 
जागेटिया द्वारा किया गया।

माहेश्वरी समाज सूरत-सूरत जिला माहेश्वरी सभा द्वारा 
ब्लड डोनेशन मेगा ड्राइव का आयोजन 24-25 मई को

सूरत। कुंजल माता मित्र मंडल, 
सूरत द्वारा आज माताजी की चांदनी 
तेरस के दिन भारतीय सेना को 
हौसला देने और उनकी रक्षा करने, 
तथा सरकार को जल्द आतंकवाद 
और पाकिस्तान पर विजय श्री 
मिलने को लेकर कुंजल माता जी का 
चालीसा और श्री परशुराम आह्वान 
किया गया।

मंडल के रामावतार पारीक ने 
बताया कि मंडल हर तेरस को माताजी 
की ज्योत और चालीसा करता है। 
इस बार पाकिस्तान के साथ चल 
रहे ऑपरेशन के संदर्भ में सफलता 
और हमारे जवानों की रक्षा के लिए, 

विप्र फाउंडेशन के संस्थापक सुशील 
जी ओझा के आवाहन पर आज 
माताजी की चालीसा और हवन 
के साथ-साथ श्री परशुराम जी के 
मंत्र “परशु हस्ताय नमः” और “ॐ 
राम राम ॐ राम राम परशुहस्ताय 
नमः” की आहुति देकर भारतीय सेना 
और जनसाधारण की रक्षा के लिए 
भगवान परशुराम जी और माँ भवानी 
कुंजल से प्रार्थना की गई।

इस कार्यक्रम में मंडल के बच्चन, 
मुकेश, अखिलेश, प्रदीप, कैलाश, 
नंदकिशोर, रामदेव, सुशील, 
बनवारी, नरेश, सोनू , सुरेश , 
रामनिवास, राजू पारीक के अलावा 
समाज के अन्य कार्यकर्ता उपस्थित 
रहे।

भारतीय सेना की रक्षा 
हेतु किया गया हवन

सूरत।अग्रवाल विकास ट्रस्ट महिला शाखा द्वारा मदर्स डे के उपलक्ष 
में चार दिवसीय  “क्राफ्ट योर ड्रीम्स” क्राफ्ट वर्कशॉप का आयोजन सिटी 
लाइट स्थित महाराजा अग्रसेन पैलेस के वृंदावन हॉल में मंगलवार से किया 
गया। महिला शाखा अध्यक्षा सोनिया गोयल ने बताया कि इस चार दिवसीय 
वर्कशाप में प्रतिभागियों को तीन प्रकार की क्राफ्टिंग करना सिखाया गया। 
पहले दिन मैंटोर रिया अग्रवाल द्वारा कैंडल बुके के लिए विभिन्न प्रकार की 
कैंडल्स, दूसरे दिन मैंटोर महक अग्रवाल द्वारा डैको बास्केट एवं तीसरे और 
चौथे दिन मैंटोर खुशी सिद्धपुरा द्वारा विभिन्न प्रकार के क्रोशिया फ्लावर बनाना 
सिखाया गया। इस वर्कशॉप में महिलाओं ने बहुत ही उत्सुकता से भाग लिया 
एवं आखिरी दिन शनिवार को सभी ने मिलकर मदर्स डे सेलिब्रेट किया। इस 
कार्यक्रम में महिला शाखा की सरोज अग्रवाल, रुचिका रुंगटा, सीमा कोकड़ा, 
प्रीति गोयल, शालिनी चौधरी, अरुणा अग्रवाल, सीमा भगेरिया सहित महिला 
शाखा की अनेकों सदस्या उपस्थित रहीं।

मदर्स डे के उपलक्ष में चार दिवसीय 
क्राफ्ट वर्कशॉप का किया आयोजन

सूरत के सलाबतपुरा थाना क्षेत्र स्थित एन.टी.
एम. टेक्सटाइल मार्केट में 14.70 लाख रुपये 
की नकद राशि की हुई चोरी की वारदात को 
सलाबतपुरा पुलिस ने तेज कार्रवाई करते हुए महज 
कुछ घंटों में सुलझा लिया है। पुलिस ने इस मामले 
में तीन आरोपियों को झारखंड और मध्यप्रदेश से 
गिरफ्तार कर चोरी की कुल 10,13,700 रुपये 
की राशि बरामद कर ली है।  पुलिस कमिश्नर 
श्री अनुपमसिंह गहलोत, विशेष पुलिस कमिश्नर 
श्री वाबांग जामीर, जोन-2 के डिप्टी कमिश्नर 
श्री भगीरथ गढ़वी तथा “सी” डिवीजन के 
डिप्टी कमिश्नर श्री चिराग पटेल के मार्गदर्शन में 
सलाबतपुरा के पीआई श्री के.डी. जाडेजा ने एक 
विशेष टीम गठित की।

घटना का विवरण
दिनांक 03/05/2025 की रात अज्ञात चोरों 

ने N.T.M. टेक्सटाइल मार्केट स्थित दुकान 
नंबर 1173-1174 का ताला डुप्लिकेट चाबी से 
खोलकर ड्रॉअर में रखे 14,70,000  रुपये नकद 
चुरा लिए। पीड़ित की शिकायत पर पुलिस मौके पर 
पहुंची और तुरंत जांच शुरू की।

सीसीटीवी से सुराग, गोडादरा से 
लेकर झारखंड तक की कार्रवाई
सीसीटीवी फुटेज के आधार पर सर्वेलांस 

स्टाफ की टीम ने गोडादरा क्षेत्र से एक मुख्य 
आरोपी गुरुकुमार कामतासिंह चंद्रवंशी को ट्रैक 
किया, जो घटना के बाद ट्रेवल्स द्वारा झारखंड 
भागने की फिराक में था। पुलिस टीम ने उसे 
मध्यप्रदेश के गुलाबगंज से चलते ट्रेवल्स बस से 

गिरफ्तार किया और 6,86,100 रुपये की नकदी 
जब्त की।पूछताछ के दौरान आरोपी ने दो अन्य 
साथियों की जानकारी दी।

 दोनों आरोपी झारखंड जाने की तैयारी में थे। 
एक अन्य टीम को झारखंड भेजा गया, जहाँ गीरडी 
जिले से रात के समय छापेमारी कर दो आरोपियों 
– शंकर गुलाकी महतो (वर्मा) और मिथिलेश 
उर्फ राजेंद्र उर्फ राजू रोहित चौरसिया – को उनके 
घर से गिरफ्तार कर 3,27,600 रुपये की राशि 
बरामद की गई।

मुख्य आरोपी पूर्व कर्मचारी
‘मुख्य आरोपी गुरुकुमार चंद्रवंशी पूर्व में उसी 
दुकान में कार्यरत था और उसे मालूम था कि दुकान 
में नकदी रखी जाती है। उसी ने अपने साथियों के 
साथ मिलकर डुप्लिकेट चाबी तैयार की और चोरी 
की योजना बनाई। चोरी का मामला सलाबतपुरा 
थाने में IPC की धारा 306, 54, 61(2) के तहत 
दर्ज किया गया है। पुलिस द्वारा कुल ₹10,13,700 
की राशि अब तक बरामद की जा चुकी है।

टेक्सटाइल मार्केट में 14.70 लाख की चोरी का 
पुलिस ने कुछ ही घंटों में किया पर्दाफाश

 तीन आरोपी झारखंड और मध्यप्रदेश से गिरफ्तार

‘पकड़े गए आरोपी:
1. गुरुकुमार कामतासिंह चंद्रवंशी (30 वर्ष) – मूल निवासी: औरंगाबाद, बिहार 
हाल-धुर्व पार्क सोसायटी,महाराणा प्रताप सर्कल,गोड़ादारा सूरत, 2. शंकर गुलाकी महतो (वर्मा) (37 
वर्ष) – मूल निवासी: गिरडी, झारखंड,हाल-साई नगर सोसायटी गोड़ादरा सूरत 3. मिथिलेश उर्फ 
राजेंद्र उर्फ राजू रोहित चौरसिया (36 वर्ष)–मूल निवासी: गिरडीह, झारखंड, हाल-पावर हाउस के 
सामने गोड़ादरा सूरत

गांधीनगर। मस्कती कपड़ा 

मार्केट महाजन द्वारा आयोजित 
फेबेक्सा एडिशन-10 फैब्रिक 
एग्जीबिशन, जो 11 से 14 मई 
2025 तक गांधीनगर में आयोजित 
होने वाली थी, उसे वर्तमान 
भारत-पाकिस्तान युद्ध जैसी 

गंभीर परिस्थितियों को ध्यान में 
रखते हुए स्थगित कर दिया गया 
है। महाजन प्रमुख गौरांग भगत ने 
बताया कि आज फेबेक्सा के सभी 
प्रदर्शकों की एक बैठक आयोजित 
की गई, जिसमें सर्वसम्मति से 
निर्णय लिया गया कि इस विषम 
स्थिति में प्रदर्शनी का आयोजन 
करना उपयुक्त नहीं होगा। इसलिए 

एग्जीबिशन को फिलहाल के 
लिए स्थगित किया गया है। 
आगे चलकर सभी प्रदर्शकों की 
बैठक बुलाकर नई तारीख तय की 
जाएगी, जिसकी सूचना समय पर 
सभी व्यापारियों को दी जाएगी। 
सभी व्यापारियों से इस निर्णय की 
जानकारी रखने की अपील की गई 
है।

भारत-पाकिस्तान युद्ध जैसी परिस्थितियों को देखते हुए निर्णय

गांधीनगर में प्रस्तावित फेबेक्सा एडिशन-
10 फैब्रिक एग्जीबिशन स्थगित

सूरत के पर्वत पाटिया क्षेत्र में 
किराना दुकान चलाने वाले एक 
व्यक्ति के 13 वर्षीय बेटे के साथ 
दुष्कर्म के आरोप में गिरफ्तार की गई 
23 वर्षीय महिला ट्यूशन शिक्षिका ने 
अब कोर्ट में गर्भपात की अनुमति के 
लिए अर्जी दाखिल की है। पुलिस ने 
उसे गिरफ्तार कर कोर्ट में पेश किया 
था, जहां से उसे एक दिन की पुलिस 
रिमांड पर भेजा गया। रिमांड खत्म 
होने के बाद उसे लाजपोर जेल भेजा 
गया था।

अब आरोपी शिक्षिका ने अपने 
वकील वाजिद शेख के माध्यम से 
सूरत कोर्ट में मेडिकल टर्मिनेशन 
ऑफ प्रेग्नेंसी एक्ट की धारा 3 और 
4 के अंतर्गत गर्भपात की अनुमति 
हेतु आवेदन किया है। कोर्ट में प्रस्तुत 
अर्जी में कहा गया है कि यदि गर्भपात 

नहीं कराया गया तो उसके जीवन को 
गंभीर खतरा उत्पन्न हो सकता है। यह 
अर्जी विशेष कोर्ट में सुनवाई के लिए 
आगामी सप्ताह निर्धारित की गई है।

वकील वाजिद शेख ने गर्भपात 
की अनुमति हेतु कई तर्क कोर्ट में 
रखे, जिनमें यह भी शामिल था कि 
यदि इस तरह से बच्चा जन्म लेता 

है, तो उसके पालन-पोषण की 
जिम्मेदारी कौन लेगा? शिकायत के 
अनुसार पीड़ित बालक की उम्र मात्र 
13 वर्ष है, ऐसे में जन्म लेने वाले 
बच्चे की सामाजिक स्वीकार्यता भी 
एक बड़ा प्रश्न है।

अर्जी में यह भी उल्लेख किया 
गया कि मेडिकल साइंस के अनुसार 

इतनी कम उम्र के बालक के 
शुक्राणुओं से यदि गर्भ ठहरता है तो 
उस स्थिति में जो शिशु जन्म लेगा, 
वह कुपोषित हो सकता है। आरोपी 
शिक्षिका की मेडिकल रिपोर्ट में यह 
बात सामने आई है कि गर्भस्थ शिशु 
अत्यंत कमजोर अवस्था में है और 
पेट के भीतरी हिस्सों में उलझा हुआ 
है। डॉक्टरों के अनुसार यदि प्रसव 
कराया जाता है तो मां और बच्चे दोनों 
में से किसी एक की जान ही बचाई 
जा सकेगी।

लाजपोर जेल में शिक्षिका ने 
अपने वकील को बताया कि जेल में 
उसकी मानसिक स्थिति की जांच के 
साथ गर्भावस्था की भी जांच कराई 
गई थी, जिसमें डॉक्टरों ने स्पष्ट 
किया था कि गर्भस्थ शिशु कुपोषित 
है और गंभीर जटिलताएं हैं। ऐसे में 
गर्भपात कराना उसके जीवन की रक्षा 
के लिए आवश्यक है।

पुणा की अविवाहित शिक्षिका ने गर्भपात के लिए कोर्ट में दायर की अर्जी

लाजपोर जेल से मेडिकल टर्मिनेशन ऑफ प्रेग्नेंसी एक्ट के 
तहत पांच महीने की गर्भवती शिक्षिका ने की याचिका 

ऑनलाइन पैसे ट्रांसफर 
करवाकर “खाते में जमा 
नहीं हुए” कहकर रकम 
वापस ले ली; सोशल 

मीडिया पर हुआ था संपर्क

सूरत। सोशल मीडिया पर संपर्क 

कर भरोसा जीतने के बाद एक 
महिला अकाउंटेंट से 5 लाख रुपये 
की ठगी करने वाले युवक को रांदेर 
पुलिस ने गिरफ्तार कर लिया है। 
आरोपी ने नकद लौटाने का झांसा 
देकर महिला से बैंक खाते में रकम 
ट्रांसफर करवाई, फिर पैसे मिलने 
के बावजूद झूठ बोलकर रकम भी 
वापस ले ली और ठगी को अंजाम 
दिया। पुलिस सूत्रों से मिली जानकारी 
के अनुसार, वेसु के जॉली रेसिडेंसी 
के पीछे स्थित जश रेसिडेंसी में रहने 

वाली 34 वर्षीय मोक्षीबेन आगमभाई 
शाह पेशे से चार्टर्ड अकाउंटेंट हैं 
और उनकी ऑफिस “मोक्षी शाह 
एंड कंपनी” पीपलोद स्थित आकाश 
बिजनेस सेंटर की चौथी मंजिल पर 
है।  करीब छह महीने पहले सोशल 
मीडिया के माध्यम से मोक्षीबेन की 
पहचान एकाउंटेंट भौतिक रमेशभाई 
शाह (उम्र 30, निवासी डी/1203, 
वेस्टर्न सुम, चिंतामणि, राजहंस 
थिएटर के पास, पाल, सूरत; मूल 
निवासी – एटा रामपुरा, तहसील 
भाभर, जिला बनासकांठा) से हुई 

थी। बातचीत के दौरान भौतिक ने 
काम दिलाने का लालच देकर महिला 
का विश्वास जीत लिया।

9 जनवरी 2025 को भौतिक 
ने मोक्षीबेन को फोन कर कहा कि 
उसे पैसों की सख्त जरूरत है और 
फिलहाल उसके खाते में पैसे नहीं 
हैं। वह अंगडिया के माध्यम से 
नकद लौटाने का कहकर मोक्षीबेन 
को अडाजन स्थित पी.एम. अंगडिया 
बुलाया। वहां मोक्षीबेन ने अपने खाते 
से भौतिक के खाते में 5 लाख रुपये 
ऑनलाइन ट्रांसफर कर दिए, और 

बदले में उसके परिचित ने भौतिक 
को नकद रुपए दिए।

भौतिक ने तुरंत कहा कि “मेरे 
खाते में पैसे नहीं पहुंचे”, और नकद 
रकम पूरी वापस ले ली। इसके 
बाद भी जब मोक्षीबेन को बैंक से 
जानकारी मिली कि पैसे उसी दिन 
भौतिक के खाते में जमा हुए और 
निकाल भी लिए गए थे, तो उन्होंने 
पैसे वापस मांगे। इस पर भौतिक ने 
जवाब दिया, “तू जो कर सकती 
है कर ले, अब ये पैसे तुझे नहीं 
मिलेंगे।”

आखिरकार मोक्षीबेन शाह ने 
रांदेर पुलिस थाने में शिकायत दर्ज 
कराई, जिसके आधार पर भौतिक 
शाह के खिलाफ भारतीय न्याय 
संहिता (बीएनएस) की धारा 
318(4) और 54 के तहत मामला 
दर्ज कर पीएसआई जी.के. परमार 
द्वारा आरोपी को गिरफ्तार कर कानूनी 
कार्यवाही शुरू की गई।

वेसु की महिला अकाउंटेंट के साथ पांच लाख की 
ठगी करने वाला भौतिक शाह गिरफ्तार

िवद्रोही आवाज
संवाददाता ‘
सूरत।धंधे के लिए लिए 35 

लाख लौटाने की बजाय मकान की 
रजिस्ट्री दो बार करवा कर दामाद 
से और 20 लाख वसूले; घनश्याम 
जाडा के खिलाफ पुलिस में शिकायत

सूरत। वराछा क्षेत्र के एक 
लेसपट्टी के थोक व्यापारी द्वारा अपने 
ही भांजे और दामाद को विश्वास 
में लेकर 55 लाख रुपये की ठगी 
किए जाने का मामला सामने आया 
है। व्यापारी ने पहले 35 लाख 
रुपये उधार लिए और उन्हें लौटाने 
के नाम पर अपने मकान की बिक्री 
की रजिस्टर्ड साटाखत दामाद को दे 
दी, जबकि इससे पहले वही मकान 
किसी और को बेचा जा चुका था। 
इस बात को छिपाकर व्यापारी ने 
दामाद से और 20 लाख रुपये ले 
लिए, जिससे कुल ठगी 55 लाख 
रुपये तक पहुंची।

पुलिस सूत्रों से मिली जानकारी 
के अनुसार, ए.के. रोड स्थित 
बाळु महाराज के टेकरा के पास 
राज रेसिडेंसी विंग-2 में रहने 
वाले निरवभाई प्रवीणभाई पटेल 
अकाउंटिंग व्यवसाय से जुड़े हैं। 
उनके ससुर घनश्यामभाई जयंतीभाई 
जाडा, जो वराछा रोड, खोडियार 
नगर स्थित सौराष्ट्र सोसायटी विंग-1 
के मकान नंबर 19 में रहते हैं, उन्होंने 

वर्ष 2016-17 में लेसपट्टी के थोक 
व्यवसाय के लिए निरवभाई से 35 
लाख रुपये उधार लिए थे।

रकम चुकाने में असमर्थता 
जताकर घनश्यामभाई ने अपने 
मकान को 1.50 करोड़ में बेचने की 
सहमति देते हुए रजिस्टर्ड साटाखत 
बनाकर दामाद को दे दी, ताकि वह 
बैंक से लोन लेकर पैसे निकाल 
सके। परंतु जब दामाद ने साटाखत 

के आधार पर लोन के लिए आवेदन 
किया, तब पता चला कि वही मकान 
पहले ही किसी चीनुभाई चंदूलाल 
महेता को साटाखत कर बेच दिया 
गया है। इससे लोन रिजेक्ट हो गया।

बाद में व्यापारी घनश्यामभाई 
ने दामाद को दूसरी बैंक से लोन 
दिलवाने का भरोसा देकर उससे और 
20 लाख रुपये ले लिए, लेकिन वहां 
भी लोन रिजेक्ट हो गया। इसके बाद 
जब निरवभाई ने अपनी रकम वापस 
मांगी, तो घनश्यामभाई टालमटोल 
करते रहे और झूठे वादे करते रहे। 
अंततः ठगी का एहसास होने पर 
निरवभाई पटेल ने वराछा पुलिस में 
शिकायत दर्ज करवाई।

पुलिस ने आरोपी व्यापारी 
घनश्यामभाई जाडा के खिलाफ 
भारतीय दंड संहिता की धारा 420 
के तहत मामला दर्ज कर लिया है 
और मामले की जांच पुलिस निरीक्षक 
वी.ए. चौधरी द्वारा की जा रही है।

वराछा के लेसपट्टी व्यापारी द्वारा 
भांजे-दामाद से 55 लाख की ठगी

अलथाण के ‘नवकार लेस 
प्रोडक्ट’ फर्म के व्यापारी 

सचिन गंगवाल पर भुगतान 
न करने का आरोप; चेक 

भी हुए बाउंस
िवद्रोही आवाज

संवाददाता
सूरत। कपड़ा कारोबार से 

जुड़े एक और ठगी के मामले में 
सगरामपुरा स्थित ‘स्वाति लेस’ के 
व्यापारी से 31.61 लाख रुपये की 
ठगी का मामला सामने आया है। 
अलथाण क्षेत्र स्थित ‘नवकार लेस 
प्रोडक्ट’ नामक फर्म के व्यापारी 
सचिन गंगवाल द्वारा माल खरीदने के 
बाद भुगतान न कर चेक बाउंस करा 
देने की घटना अठवा पुलिस थाने में 

दर्ज की गई है।
पुलिस सूत्रों के अनुसार, वेसु 

स्थित डी.जी. गोएंका नहर रोड के 
पास रॉयल पैराडाइज में रहने वाले 
गौरव निर्मलकुमार जैन सगरामपुरा 
मेन रोड, जीवदास झवेरी की पोल, 
मकान नंबर 2/4522-A में ‘स्वाति 

लेस’ के नाम से लेस व पट्टियाँ 
(कपड़ा डोरी) निर्माण और बिक्री 
का व्यवसाय करते हैं।

उन्होंने अपनी शिकायत में 
बताया कि अलथाण में ‘नवकार 
लेस प्रोडक्ट’ फर्म चलाने वाले 
सचिन गंगवाल (निवासी एल/704, 

आशीर्वाद एन्क्लेव, अलथाण 
चौराहा, नहर रोड) ने 16 फरवरी 
2023 से 16 दिसंबर 2023 के 
बीच उनसे बड़ी मात्रा में लेस का 
माल खरीदा। परंतु कुल 31,61,864 
रुपये की बकाया राशि का भुगतान 
नहीं किया और दिए गए चेक भी बैंक 
से बाउंस हो गए।

लगातार मांग करने के बावजूद 
भुगतान न होने पर गौरव जैन ने 
अठवा पुलिस थाने में आवेदन 
दिया, जिसके आधार पर पुलिस ने 
सचिन गंगवाल के खिलाफ भारतीय 
न्याया संहिता (बीएनएस) की धारा 
318(4) के तहत मामला दर्ज कर 
लिया है।

इस प्रकरण की जांच पुलिस 
निरीक्षक पी.आर. ठाकोर द्वारा की 
जा रही है।

लेस व्यापारी के साथ 31.61 लाख की ठगी

 नाम और पेशा बदलकर 6 साल से 
पुलिस को चकमा दे रहा था आरोपी, 

चेक बाउंस के 3 मामले दर्ज
िवद्रोही आवाज

संवाददाता
सूरत। अहमदाबाद शहर के चौक बाजार 

पुलिस स्टेशन में 2019 में दर्ज एक कपड़ा 
धोखाधड़ी मामले में पिछले छह साल से फरार 
चल रहे मुख्य आरोपी को आखिरकार पुलिस ने 
तकनीकी निगरानी और मानव खुफिया जानकारी 
के आधार पर अहमदाबाद के नारोल इलाके से 
गिरफ्तार कर लिया है। यह आरोपी अपनी असली 
पहचान छिपाने के लिए अलग-अलग शहरों में 
अलग-अलग नामों से विभिन्न व्यवसाय करता था।

08/08/2019 को चौक बाजार पुलिस 
स्टेशन, सूरत में धोखाधड़ी की शिकायत दर्ज की 
गई थी। इस शिकायत के अनुसार, भारतीय दंड 
संहिता की धारा 409 (आपराधिक विश्वासघात), 
406 (चोरी), 420 (धोखाधड़ी) और 114 के 

तहत रु. तैयार कपड़ा व्यापार में 25 लाख रुपए 
की धोखाधड़ी का मामला दर्ज 44,61,264. 
जांच के दौरान मुख्य आरोपी रिंकू उर्फ ​​रौनक 
हसमुखलाल ब्रह्मक्षत्री (खत्री) फरार र हा और 
पकड़े जाने के डर से अलग-अलग इलाकों में 
अपनी पहचान बदलता रहा।

रिंकू उर्फ ​​रौनक हसमुखलाल ब्रह्मक्षत्रिय (उम्र 
41) है तथा मकान नं. 04, बिल्डिंग नंबर जे-2, 
ओम शांतिनगर सेक्शन-02, कैनाल रोड, नारोल, 
अहमदाबाद (मूल गांव: वाराही, तालुका राधनपुर, 
जिला पाटन) में रहते थे। आरोपी हर बार अपना 

पता और नाम बदलता रहा। वह रौनक, राजू, 
निर्मल, कमल आदि नामों से अलग-अलग जगहों 
पर अपना नाम बनाते रहे। कभी उन्होंने रिक्शा 
चालक के रूप में काम किया, कभी डिस्पोजेबल 
उत्पादों के डीलर के रूप में, तो कभी कपड़ा 
दलाल के रूप में। इससे पुलिस के लिए उसकी 
तलाश करना मुश्किल हो गया।

चौक बाजार पुलिस स्टेशन की निगरानी टीम 
ने तकनीकी विश्लेषण और मानव संसाधन के 
आधार पर आरोपी की तलाश में कड़ी मेहनत 
की और आखिरकार उसे अहमदाबाद के नारोल 
इलाके से पकड़ लिया। पुलिस ने उसे गिरफ्तार कर 
लिया है और आगे की कार्रवाई कर रही है।

आरोपी रिंकू उर्फ ​​रौनक के खिलाफ सूरत शहर 
की सिविल अदालत में  निगोशिएबल इंस्ट्रूमेंट्स 
एक्ट की धारा 138 (चेक बाउंस) के तहत तीन 
अलग-अलग मामले भी दर्ज किए गए हैं। जिसके 
चलते पुलिस अब आ गे  की जांच कर रही है 
कि कहीं आरोपी किसी अन्य फर्जी कारोबार या 
पहचान के साथ पुलिस से बचता तो नहीं रहा है।

कपड़ा व्यापारियों से 44.61 लाख रुपए 
की ठगी करने वाला गिरफ्तार

आर्थिक तंगी, पारिवारिक कलह सहित 
विभिन्न कारणों से तीनों ने उठाया 

जानलेवा कदम
िवद्रोही आवाज

संवाददाता
सूरत शहर में आत्महत्या की घटनाएं लगातार 

सामने आ रही हैं। बीते 24 घंटों के भीतर अलग-
अलग क्षेत्रों में आर्थिक तंगी और पारिवारिक कलह 
जैसे कारणों के चलते तीन लोगों ने फांसी लगाकर 
अपनी जीवन लीला समाप्त कर दी। मृतकों में वेसू 
का कार ड्राइवर, सचिन का निजी कंपनी में कार्यरत 
कर्मचारी और गोडादरा का कपड़ा व्यापारी शामिल 
हैं। प्राप्त जानकारी के अनुसार, मूल रूप से राजस्थान 

निवासी 31 वर्षीय महेशकुमार गजानंद शर्मा वर्तमान 
में गोडादरा क्षेत्र में डिमાર્ટ के पास अपनी पत्नी और 
पुत्र के साथ रहते थे। वे आदर्श मार्केट में कपड़े का 
व्यवसाय कर परिवार का भरण-पोषण करते थे। 
रविवार दोपहर उन्होंने अपने घर में पंखे से बैग की 
पट्टी के सहारे फांसी लगाकर आत्महत्या कर ली। 
आत्महत्या के कारणों का अभी तक खुलासा नहीं हो 
सका है। गोडादरा पुलिस मामले की जांच कर रही है। 
दूसरे मामले में, वेसू क्षेत्र स्थित न्यू सुडा आवास 
में रहने वाले 33 वर्षीय साहिल अमृत पटेल कार 
ड्राइवर के रूप में कार्यरत थे और अपनी पत्नी 
व पुत्री का पालन-पोषण कर रहे थे। रविवार 
रात उन्होंने घर की छत पर लगे लोहे के हुक से 
दुपट्टे की मदद से फांसी लगाकर आत्महत्या 

कर ली। पुलिस के अनुसार, साहिल ने आर्थिक 
तंगी से परेशान होकर यह कदम उठाया होगा। 
वेसू पुलिस इस मामले की जांच में जुटी है। 
तीसरी घटना में, मूल रूप से बिहार निवासी 26 
वर्षीय अवधेशकुमार शिवनंदन पासवान वर्तमान में 
सूरत के सचिन क्षेत्र स्थित होजिवाला कंपाउंड में 
स्थित बालाजी एस्टेट कंपनी में रहकर वहीं कार्यरत 
थे। उनका परिवार बिहार में ही रहता है। रविवार 
को उन्होंने कंपनी के पास स्थित एक खाली प्लॉट 
में पेड़ से साड़ी की पट्टी के सहारे फांसी लगाकर 
आत्महत्या कर ली। पुलिस को आशंका है कि 
अवधेश ने पारिवारिक तनाव के चलते आत्महत्या 
की है। सचिन पुलिस मामले की विस्तृत जांच कर 
रही है।

सूरत में आत्महत्या की घटनाएं जारी 

कपड़ा व्यापारी, कार ड्राइवर और निजी कंपनी के 
कर्मचारी ने फांसी लगाकर की आत्महत्या 

न्यायालय ने किया निर्णय, आरोपी 
बंधनाबेन को किया निर्दोष घोषित

िवद्रोही आवाज
संवाददाता

सूरत में कपड़ा व्यवसाय से जुड़े एक चेक 
बाउंस मामले में अदालत ने आरोपी को निर्दोष 
घोषित करते हुए बरी कर दिया है। मामले 
के अनुसार, फरियादी प्रविणभाई विठ्ठलभाई 
खोखरिया, जो कि श्री हरी कृष्णा आर्ट के मालिक 
हैं और कतरगाम स्थित 122, सहजानंद सोसायटी 

में रहते हैं, उन्होंने साड़ी की खरीद-फरोख्त के 
लेनदेन के तहत आरोपी बंधनाबेन अमितभाई 
(मालिक, साईकृपा साड़ी सेंटर, निवासी: हरे 
कृष्णा रेसिडेंसी, विद्यालय भारती स्कूल के सामने, 
कडोदरा) से 7.50 लाख रुपये का सिंडिकेट 

बैंक का चेक प्राप्त किया था।चेक बैंक में प्रस्तुत 
करने पर रिटर्न हो गया, जिसके बाद फरियादी ने 
अपने वकील के माध्यम से आरोपी के विरुद्ध 
चेक बाउंस की शिकायत अत्र स्थित न्यायालय में 
दर्ज कराई। यह मामला सूरत के 12वें एडिशनल 
चीफ ज्यूडिशियल मजिस्ट्रेट की अदालत में 
चला।सुनवाई के दौरान दोनों पक्षों की दलीलों के 
पश्चात अदालत ने आरोपी बंधनाबेन अमितभाई 
को ‘नेगोशिएबल इंस्ट्रूमेंट एक्ट’ की धारा 138 के 
तहत दोषमुक्त मानते हुए उन्हें निर्दोष घोषित कर 
दिया और मामले से बरी करने का आदेश सुनाया।

7.50 लाख रुपये के चेक रिटर्न मामले  
में आरोपी को किया गया बरी

िवद्रोही आवाज
संवाददाता
सूरत। जब देश के वीर जवान 

सीमाओं पर अपने प्राणों की बाजी 
लगाकर राष्ट्र की रक्षा कर रहे हैं, 
तब देश के नागरिकों का भी कर्तव्य 
बनता है कि वे देश के अंदर अपने 
सामाजिक दायित्वों का निर्वहन 
करें। इसी उद्देश्य को ध्यान में रखते 
हुए सूरत के रांदेर क्षेत्र में राष्ट्रीय 
स्वयंसेवक संघ (आरएसएस) 
प्रेरित हेडगेवार स्मृति सेवा समिति 
द्वारा एक आपातकालीन रक्तदान 
शिविर का आयोजन किया गया।

यह शिविर डॉ. आंबेडकर 
ट्रस्ट, ऋषभ चार रास्ता, रांदेर रोड 
स्थित परिसर में आयोजित हुआ, 
जिसमें बड़ी संख्या में स्वयंसेवकों 
एवं आम नागरिकों ने उत्साहपूर्वक 
भाग लिया। शिविर में विशेष रूप 
से गुजरात सरकार के पूर्व कैबिनेट 
मंत्री एवं विधायक पूर्णेशभाई मोदी 
उपस्थित रहे। उन्होंने रक्तदाताओं का 
उत्साहवर्धन करते हुए कहा कि जब 
सैनिक सीमा पर अपना जीवन दांव 

पर लगाकर राष्ट्र की रक्षा कर रहे हैं, 
तो हमें भी समाज और देश के लिए 
अपने स्तर पर योगदान देना चाहिए।

श्री मोदी ने सेवा कार्य में भाग 
लेने वाले सभी रक्तदाताओं और 
स्वयंसेवकों को बधाई दी तथा 
नागरिकों से अधिक से अधिक 
रक्तदान करने की अपील की।इस 

अवसर पर सूरत नगर निगम के 
पूर्व उप महापौर निरव शाह ने 
स्वयं रक्तदान किया और कहा कि 
इस शिविर में भाग लेकर गर्व की 
अनुभूति हो रही है। उन्होंने बताया कि 
उनके साथियों ने भी वीर जवानों के 
सम्मान में रक्तदान किया है। उन्होंने 
कहा, “हम उन सैनिकों को नमन 

करते हैं जो दिन-रात सीमा पर तैनात 
रहकर हमारी सुरक्षा कर रहे हैं।”इस 
आयोजन के माध्यम से यह प्रेरक 
संदेश दिया गया कि रक्तदान जैसे 
छोटे-छोटे सेवा प्रयास भी देशभक्ति 
का प्रतीक बन सकते हैं और प्रत्येक 
नागरिक को ऐसे जनहित कार्यों में 
सक्रिय भागीदारी निभानी चाहिए।

सूरत में आपातकालीन रक्तदान शिविर का 
आयोजन, वीर सैनिकों को समर्पित सेवा प्रयास
हेडगेवार स्मृति सेवा समिति द्वारा आयोजित शिविर में नागरिकों और स्वयंसेवकों ने बढ़-चढ़कर 

भाग लिया; पूर्व मंत्री पूर्णेश मोदी और पूर्व उप महापौर निरव शाह भी बने रक्तदाता

िवद्रोही आवाज
संवाददाता
सूरत। मारवाड़ी युवा मंच 

मुस्कान शाखा, सूरत द्वारा मातृ 
दिवस के अवसर पर दिनांक 11 मई 
2025 को नारी चेतना कार्यक्रम के 
अंतर्गत एक जरूरतमंद गर्भवती 
महिला की गोद भराई का आयोजन 
शृंगार रेजिडेंसी में किया गया। यह 
आयोजन मंच के सेवा प्रकल्पों 
का हिस्सा रहा, जिसका उद्देश्य 
सामाजिक समरसता को प्रोत्साहित 
करना एवं मातृत्व को सम्मान देना 
था। इस विशेष अवसर पर मंच 
की सदस्यों ने महिला को वस्त्र, 
पोषण सामग्री, बेबी केयर किट एवं 
अन्य उपयोगी उपहार भेंट स्वरूप 

प्रदान किए। संपूर्ण कार्यक्रम में 
मानवीय संवेदना, अपनत्व और 
भावनात्मक जुड़ाव का वातावरण 
बना रहा।

इस पुनीत कार्य में संस्था की 
अध्यक्ष नीति बजाज, सचिव 
रश्मि केडिया, कोषाध्यक्ष अंजू 
जैन, नारी चेतना संयोजक ज्योति 
डालमिया सहित प्रियंका अग्रवाल, 
सोनिया गुप्ता, श्रद्धा खेतान, पूजा 
कोठारी, शैलजा खेतान और अन्य 
सदस्यों की सक्रिय सहभागिता 
रही।मारवाड़ी युवा मंच मुस्कान 
शाखा का यह प्रयास एक महिला 
के जीवन में सुखद स्मृति के रूप में 
अंकित हुआ और समाज के लिए 
एक प्रेरणादायक उदाहरण भी बना।

गर्भवती महिला की गोद भराई: मातृत्व 
का सम्मान, सेवा का संकल्प

िवद्रोही आवाज
संवाददाता 
सूरत। श्री रामायण प्रचार मंडल, 

उधना-सूरत द्वारा आशानगर में 
आयोजित शिव महापुराण कथा का 
समापन रविवार 11 मई को राष्ट्रहित 

के कार्यों के साथ हुआ। समापन 
अवसर पर कथा स्थल पर वीर 
सैनिकों के सम्मान और सहयोग हेतु 
रक्तदान शिविर का आयोजन किया 
गया। रविवार सुबह 8 बजे से दोपहर 
1 बजे तक आयोजित इस शिविर में 

यूनिटी ब्लड बैंक की सहायता से 
कुल 77 यूनिट रक्त संग्रहित किया 
गया। वहीं, राष्ट्र रक्षा में समर्पित वीर 
जवानों की सुरक्षा व मंगलकामना हेतु 
सुबह 8:15 बजे विशेष हवन किया 
गया, जिसमें श्रद्धालुओं ने आहुति 

दी।  इस आयोजन में बड़ी संख्या 
में श्रद्धालुओं और समाजसेवियों 
ने भाग लिया तथा सैनिकों के लिए 
अपना योगदान दिया। आयोजकों ने 
बताया कि इस प्रकार के आयोजन 
भविष्य में भी निरंतर जारी रहेंगे।

आशानगर में शिव महापुराण कथा के समापन पर रक्तदान शिविर व हवन का आयोजन

77 यूनिट रक्त संग्रहित, वीर जवानों 
की सुरक्षा के लिए किया हवन 

रामनगर में गूंजे देशभक्ति 
के नारे, तन-मन-धन से 

सेना की सहायता का लिया 
संकल्प

िवद्रोही आवाज
संवाददाता

सूरत। भारत-पाकिस्तान के बीच 
हाल ही में बने तनावपूर्ण माहौल 
के बीच देशभर में राष्ट्रभक्ति की 
भावना चरम पर है। इसी क्रम में 
सूरत का सिंधी समाज भी देशसेवा 
के भाव से प्रेरित होकर आगे आया 
है। रांदेर क्षेत्र स्थित रामनगर में 
आयोजित एक भव्य देशभक्ति रैली 
में सिंधी समुदाय के लोगों ने तन, 
मन और धन से सेना की सहायता 
करने का संकल्प लिया।

देशभक्ति के नारों से गूंजती 
इस रैली में बड़ी संख्या में स्थानीय 
समाजजन और शहरवासी उपस्थित 
रहे। रैली का मुख्य उद्देश्य आम 
जनता को राष्ट्रीय सुरक्षा के प्रति 
जागरूक करना और देश के प्रति 
समर्पण की भावना को प्रोत्साहित 

करना था।
सिर्फ प्रतीकात्मक आयोजन 

तक सीमित न रहते हुए सिंधी 
समाज ने सैनिकों के लिए ठोस 
सहायता की दिशा में भी कदम 
बढ़ाया है। प्रधानमंत्री राहत कोष में 
सहायता हेतु धन संग्रह अभियान 
की शुरुआत की गई है, जिसमें 
सूरत के विभिन्न व्यापारिक क्षेत्रों में 

व्यापारी वर्ग सक्रिय रूप से योगदान 
कर रहा है।इस अभियान का नेतृत्व 
राज्य के विधायक पूर्णेश मोदी ने 
किया। उन्होंने विशेष कार्यक्रम की 
अध्यक्षता करते हुए कहा, “सैनिकों 
के साथ एकजुटता दिखाना केवल 
भावना नहीं, बल्कि प्रत्येक नागरिक 
का कर्तव्य है। सिंधी समाज का यह 
कदम सराहनीय और अनुकरणीय 

है।”
कार्यक्रम में युवाओं, व्यापारियों 

और वरिष्ठ नागरिकों ने एक स्वर 
में देश के लिए तन, मन और धन 
से सहयोग देने का संकल्प लिया। 
साथ ही यह भी आश्वासन दिया 
कि भविष्य में यदि देश को उनकी 
आवश्यकता हुई, तो वे निःसंकोच 
आगे बढ़कर सहयोग करेंगे।

राष्ट्रभक्ति की मिसाल: सूरत के सिंधी समाज 
ने सैनिकों के समर्थन में निकाली रैली

िवद्रोही आवाज,संवाददाता
सूरत। पहलगांव में हुई आतंकी घटना के बाद भारत सरकार द्वारा ऑपरेशन सिंदूर चलाया गया, जिसमें पाकिस्तान स्थित आतंकवादी अड्डों को भारतीय 

सेना ने नष्ट किया। इस दौरान पाकिस्तान ने भारत पर मिसाइल हमला किया, जिसे भारतीय रक्षा प्रणाली ने विफल कर दिया। वर्तमान में युद्ध जैसी स्थिति 
को देखते हुए, राज्य सरकार ने सभी रक्त बैंकों को पर्याप्त मात्रा में रक्त जमा करने के निर्देश दिए। ़इसी के मद्देनजर पारीक विकास ट्रस्ट के सदस्यों ने आज 
स्मियर ब्लड बैंक में रक्तदान किया। इस कार्यक्रम में शामिल सदस्यों में रामावतार पारीक सोनू पुरोहित कैलाश जोशी बनवारी भीमा दिलीप जी पारीक और 
अन्य गणमान्य सदस्य उपस्थित रहे।  कार्यकर्ताओ को प्रोत्साहित करने के लिए राजस्थान युवा संघ के अध्यक्ष विक्रम सिंह शेखावत ने सभी देश वासियो 
को रक्त दान करने का आव्हान किया , आज के इस रक्तदान में राजस्थान युवा संघ के विनोद सारस्वत , शीशपाल रातुसरिया , पंकज शर्मा में भी देश 
हित में रक्त दान किया

पारीक विकास ट्रस्ट ने किया राष्ट्र के नाम रक्तदान

िवद्रोही आवाज
संवाददाता

सूरत। श्री खेतेश्वर पैदल यात्रा 
संघ द्वारा आयोजित 115वीं पैदल 
यात्रा आज वैशाख मास के पावन 
अवसर पर श्रद्धा और भक्ति के 
साथ सम्पन्न हुई। यात्रा का शुभारंभ 
निर्धारित स्थल से हुआ जो भजन 
कीर्तन, जयघोष और देशभक्ति 
नारों के साथ मंदिर प्रांगण पहुंचकर 
संपन्न हुई। मंदिर में आरती, हवन एवं 
विशेष पूजा-अर्चना का आयोजन 
किया गया।

इस बार यात्रा के लाभार्थी 
जगदीशसिंह (पुत्र श्री मिश्रीमलजी 

साकरणा) एवं मयूरसिंह रहे। 
इनका स्वागत अर्जुनसिंह मोरखा, 
दलवीरसिंह दुदोड़, जबरसिंह इंद्राणा, 
नरपतसिंह नोसरा एवं तोगेन्द्रसिंह 
इंद्राणा द्वारा किया गया।

यात्रा की विशेषता इस बार 
मातृशक्ति की सक्रिय भागीदारी रही। 
हाल ही में पहलगाम (कश्मीर) 
में हुई आतंकी घटना, जिसमें 
आतंकवादियों द्वारा माताओं का 
सिंदूर मिटाने का प्रयास किया गया, 
उसकी प्रतिक्रिया में भारतीय सेना 
द्वारा चलाए गए “ऑपरेशन सिंदूर” 
की वीरता को सम्मानित करते हुए 
माताओं ने तिरंगा लेकर यात्रा में 

जोशपूर्वक भाग लिया। “नारी तू 
नारायणी” के उद्घोष के साथ सभी 
ने समाज की समृद्धि एवं सुरक्षा की 
प्रार्थना की।

यात्रा संयोजक महेंद्रसिंह 
राजपुरोहित ने समापन पर उपस्थित 
जनसमूह को संबोधित करते हुए 
कहा कि आज के वैश्विक युग में 
संगठन बनाए रखना बड़ी चुनौती है। 
यदि समाज आपसी मतभेद भुलाकर 
एक साथ चलने का संकल्प ले, तो 
अधिकांश समस्याएं स्वतः समाप्त 
हो सकती हैं। उन्होंने सामाजिक 
जागृति और एकता के निरंतर प्रयासों 
पर बल दिया।

श्री खेतेश्वर पैदल यात्रा संघ की 
115वीं पदयात्रा सम्पन्न

िवद्रोही आवाज.संवाददाता
सूरत। श्री श्याम प्रचार मंडल द्वारा 

मासिक भंडारे का आयोजन आज सोमवार 
सुबह 8 बजे से गिरजाशंकर महादेव मंदिर, 
GIDC पांडेसरा में किया गया, जिसमें 
लगभग 300 गरीब व्यक्तियों को भोजन 
कराया गया। भोजन के साथ-साथ छाछ व 
पेयजल का भी वितरण किया गया। इस सेवा 
कार्य में मंडल के अध्यक्ष विनोद पालव, 
सचिव राकेश बजावावाला, कोषाध्यक्ष 
विपिन अग्रवाल सहित हेमंत गर्ग, मनोज 
झुंझुनूवाला, राकेश सेमफोनी, राजेश जैन, 
राकेश अग्रवाल, गोपाल शाह, गिरजाशंकर 
बजाज एवं आशीष बजाज आदि सदस्य 
उपस्थित रहे। मंडल की परंपरा के अनुसार 
प्रत्येक पूनम, अमावस्या एवं किसी के 
जन्मदिन अथवा सालगिरह जैसे विशेष 
अवसरों पर जरूरतमंदों को भोजन करवाया 
जाता है। आज के भंडारे के यजमान श्री 
विवेकजी गुप्ता (बालाजी डाइंग मिल, 
अंकलेश्वर) रहे।

श्याम प्रचार मंडल द्वारा मासिक भंडारे में 300 गरीबों को भोजन सेवा

िवद्रोही आवाज
संवाददाता

सूरत। थैलेसीमिया जैसी गंभीर बीमारी 
से पीड़ित बच्चों को समय पर नि:शुल्क रक्त 
उपलब्ध कराने के उद्देश्य से सूरत सिटी पुलिस 
कमिश्नरेट के निर्देश पर जोन-1 क्षेत्र के अंतर्गत 
पूणा पुलिस थाने में सोमवार को भव्य रक्तदान 
शिविर का आयोजन किया गया। इस शिविर 
में पुलिसकर्मियों सहित शहर के नागरिकों ने 
उत्साहपूर्वक भाग लिया और कुल 803 यूनिट 
रक्त एकत्र कर समाजसेवा का उत्कृष्ट उदाहरण 
प्रस्तुत किया।

रक्तदान शिविर का शुभारंभ सोमवार 
सुबह 8 बजे भगवान श्री गणेश की प्रतिमा 
के समक्ष दीप प्रज्वलन कर किया गया। इस 

अवसर पर सूरत पुलिस आयुक्त अनुपम सिंह 
गहलोत, नायब पुलिस आयुक्त (जोन-1) 
आलोक कुमार, विशेष पुलिस आयुक्त, वरिष्ठ 
अधिकारी, नगरसेवक तथा सामाजिक संगठनों 
के प्रतिनिधिगण उपस्थित रहे। मंच पर उपस्थित 
सभी अतिथियों का पुष्पगुच्छ भेंट कर स्वागत 
किया गया। कार्यक्रम के दौरान नियमित रक्तदान 
करने वाले समर्पित रक्तदाताओं को पुलिस 
आयुक्त द्वारा विशेष रूप से सम्मानित किया 
गया।

इस विशेष शिविर में सूरत के छह प्रमुख 
रक्तदान संस्थानों — सूरत रक्तदान केंद्र, 
स्मीमेर ब्लड बैंक, सिविल ब्लड बैंक, लोक 
समर्पण रक्त केंद्र, शारदा पटेल ब्लड बैंक 
और किरण हॉस्पिटल ब्लड बैंक — की टीमों 

ने सक्रिय सहभागिता निभाई। इन संस्थानों 
ने रक्त संग्रहण की प्रक्रिया को व्यवस्थित, 
सुरक्षित और सुसंगठित रूप से संपन्न किया। 
पुलिस सूत्रों के अनुसार, शिविर में कुल 803 
यूनिट रक्त संग्रहित किया गया, जिसमें 225 से 
अधिक पुलिसकर्मियों के साथ बड़ी संख्या में 
नागरिकों ने स्वेच्छा से रक्तदान किया। जोन-1 
क्षेत्र के सभी पुलिस थानों के अधिकारियों को 
यह निर्देश दिए गए थे कि वे अधिक से अधिक 
लोगों को इस मानवीय कार्य के लिए प्रेरित 
करें। इसी के तहत व्यापक जनसंपर्क अभियान 
चलाया गया, जिसमें पुलिस और समाज दोनों 
की सक्रिय भागीदारी देखने को मिली। मौके 
पर मीडिया से बात करते हुए पुलिस कमिश्नर 
अनुपम सिंह गहलोत ने कहा कि सूरत शहर सेवा 

और दानशीलता की भावना में हमेशा अग्रणी रहा 
है। यह रक्तदान शिविर थैलेसीमिया जैसी गंभीर 
बीमारी से जूझ रहे बच्चों के जीवन में आशा 
का संचार करेगा और समाज में मानवीयता 
का संदेश देगा। उन्होंने यह भी कहा कि पुलिस 
केवल कानून-व्यवस्था की संरक्षक नहीं, बल्कि 
सामाजिक उत्तरदायित्वों की भी वाहक है। 
सूरत पुलिस की इस पहल को समाज के 
विभिन्न वर्गों द्वारा सराहना मिली है। कमिश्नरेट 
ने भविष्य में भी इस प्रकार के सेवा मूलक 
आयोजन नियमित रूप से जारी रखने की 
प्रतिबद्धता व्यक्त की है। यह आयोजन न केवल 
पुलिस और जनता के बीच विश्वास को मजबूत 
करता है, बल्कि समाज में सहयोग और संवेदना 
की भावना को भी प्रोत्साहित करता है।

थैलेसीमिया से पीड़ित बच्चों के लिए सूरत पुलिस की रक्तदान पहल बनी जीवनदायिनी आशा

थैलेसीमिया पीड़ित बच्चों के लिए सूरत पुलिस की मानवीय पहल, पूणा 
थाने पर आयोजित रक्तदान शिविर में जुटीं 803 यूनिट रक्त की बोतलें 

{12 कि.मी. का हुआ विहार, हेमचन्द्राचार्य 
उत्तर गुजरात विश्वविद्यालय में पावन 

पदार्पण
{साध्वीप्रमुखाजी ने भी समुपस्थित जनता 

को किया संबोधित
{विश्वविद्यालय के वाइलस चांसलर व 

रजिस्ट्रार ने दी भावनाओं को अभिव्यक्ति
विद्रोही आवाज

राजू तातेड़
पाटण। गुजरात की धरा पर धर्म, अध्यात्म व मानवीय 

मूल्यों की त्रिवेणी प्रवाहित करने वाले जैन श्वेताम्बर 
तेरापंथ धर्मसंघ के ग्यारहवें अनुशास्ता, भगवान महावीर 
के प्रतिनिधि, युगप्रधान आचार्यश्री महाश्रमणजी मंगलवार 
को पाटण जिला मुख्यालय स्थित हेमचंद्राचार्य उत्तर 
गुजरात विश्वविद्यालय में पधारे तो पूरा विश्वविद्यालय 
परिसर आध्यात्मिक वातावरण से आच्छादित हो गया। 
विभिन्न विषयों के ज्ञान के स्थान में आध्यात्मिक ज्ञानगंगा 
प्रवाहित कर आचार्यश्री ने विश्वविद्यालय परिवार को 
मानों जीवनोपयोगी नवीन खुराक प्रदान कर दी, जो उन्हें 
आजीवन अभिप्रेरित करती रहेगी।

मंगलवार को प्रातःकाल की मंगल बेला में सूर्योदय 
के कुछ समय तेरापंथ धर्मसंघ के वर्तमान देदीप्यमान 
महासूर्य आचार्यश्री महाश्रमणजी कमलीवाड़ा से गतिमान 
हुए। पुनः धीरे-धीरे गर्मी का प्रकोप वातावरण में दिखाई 

दे रहा था, किन्तु प्राकृतिक अनुकूलता और प्रतिकूलता 
के प्रति समभाव रखने वाले युगप्रधान आचार्यश्री 
महाश्रमणजी अगले गंतव्य की ओर बढ़ते जा रहे थे। 
मार्ग में अनेक स्थानों पर लोगों को मानवता के मसीहा 
के दर्शन और मंगल आशीष का लाभ प्राप्त हो रहा था। 
करीब बारह किलोमीटर का विहार सम्पन्न कर शांतिदूत 
आचार्यश्री महाश्रमणजी पाटण में पधारे तो पटाणवासियों 
ने अपने आराध्य का भावभीना स्वागत किया। स्वागत 
जुलूस के साथ युगप्रधान आचार्यश्री महाश्रमणजी 
हेमचन्द्राचार्य उत्तर गुजरात विश्वविद्यालय में पधारे तो 
विश्वविद्यालय के वाइस चांसलर आदि विश्वविद्यालय 
परिवार ने आचार्यश्री का भावभीना अभिनंदन किया।

विश्वविद्यालय परिसर में प्रवास स्थल से कुछ दूरी 
पर स्थित श्री अटलबिहारी वाजपेयी कन्वेशन हॉल में 
आयोजित मंगल प्रवचन कार्यक्रम में समुपस्थित जनता 
को युगप्रधान आचार्यश्री महाश्रमणजी ने पावन संबोध 
प्रदान करते हुए कहा कि जीवन में शिक्षा का महत्त्वपूर्ण 
स्थान है। शिक्षा और ज्ञान के बिना भीतर में अंधकार 
बना रहता है। एक सूत्र में कहा गया है कि अज्ञान एक 
कष्ट है। अज्ञान की चेतना से आवृत व्यक्ति जान ही नहीं 
पाता कि उसके लिए क्या हितकर और क्या अहितकर 
है। इसलिए अज्ञान त्याज्य है। अज्ञान से आदमी ज्ञान की 
ओर बढ़े। असतो मा सद्गमय, तमसो ज्योतिर्गमय,मृत्योर्
मांमृत्यम्गमय- अंधकार से प्रकाश से की ओर, असत् से 
सत्य की ओर और मृत्यु से अमरत्व की ओर ले जाने की 
प्रार्थना की जाती है। आज अज्ञान को दूर करने के लिए 
कितने-कितने प्रयास किए जा रहे हैं।’

ज्ञान प्राप्ति में बाधक तत्त्वों से बचें विद्यार्थी 
: युगप्रधान आचार्यश्री महाश्रमण

पार्श्वनाथ जैन मंदिर पर 
ध्वजारोहण करते लाभार्थी 
परिवारजन व श्री संघ के 

श्रावक व श्राविकाएं
विद्रोही आवाज

राजू तातेड़
भोरडा (जालोर) के श्री 

चिंतामणि पारसनाथ जैन संघ के 
तत्वावधान में गांव मे श्रीचिंतामणि 
पार्श्वनाथ जिनालय के शिखर पर 
वार्षिक ध्वजारोहण किया गया। 
श्रीसंघ प्रवक्ता दिनेश सालेचा ने 
बताया कि प्रति वर्ष की भांति इस 
वर्ष भी श्रीचिंतामणि पार्श्वनाथ 
परमात्मा के मंदिर पर मुख्य शिखर 
ध्वजारोहण कार्यक्रम आयोजित 
किया गया। जिसमें लाभार्थी सिंघवी 
परिवार द्वारा ध्वजारोहण किया गया। 
इससे पूर्व मंदिर प्रांगण में परमात्मा 
के समक्ष सुबह स्नात्र पूजा व 
अढ़ारह अभिषेक व सत्तरभेदी पूजा 
का आयोजन किया गया । साथ ही 
सुबह में लाभार्थी परिवार के घर से 
गाजे बाजे ध्वजा मंदिर में लाया एवं 
श्री जैन संघ भोरड़ा के श्रावक-
श्राविकाओं ने मंगल गीतों व नृत्य 

आदि कर वार्षिक ध्वजा को मंदिर 
प्रांगण में प्रवेश करवाया। इसके बाद 
सुबह मुहूर्त पर जयघोष व जयकारों 
के साथ ध्वजारोहण किया गया। 
इस दौरान मंदिर में परमात्मा की 
अंगरचना की गई व मंदिर परिसर को 
रंग बिरंगी रोशनी से नहलाया गया। 
रात्रि में प्रभु भक्ति के साथ कार्यक्रम 
संपन्न हुआ।

इस दौरान श्रीसंघ के भवरलाल 
सालेचा, पारसमल सालेचा, 
वीरचन्द सालेचा, हीराचंद 

सालेचा, के. कांतिलाल सालेचा, 
शांतिलाल सिंघवी, बाबुलाल 
सालेचा, मीठालाल सालेचा, 
पारसमल सिंघवी,कांतिलाल 
सालेचा, सुरेश सालेचा, गौतमचन्द 
सालेचा, अशोक सिंघवी, किरण 
सिंघवी, राजेश सालेचा, भैरूलाल 
सालेचा, तेजराज सिंघवी, दिनेश 
सालेचा, भैरुलाल सिंघवी, मुकेश 
सिंघवी,पृथ्वीराज सालेचा, दिनेश 
सिंघवी सहित आस- पास गाँव के 
गणमान्य लोग मौजूद रहे।

श्रीचिंतामणि पार्श्वनाथ जैन मंदिर के 
वार्षिकोत्सव पर ध्वजारोहण

विद्रोही आवाज
संवाददाता

शिमोगा।अंतर्राष्ट्रीय मातृ दिवस के उपलक्ष्य 
में भारतीय जैन संगठन (बीजेएस) शिमोगा 
द्वारा श्री महावीर गौशाला में “मातृत्व – एक 
पल मां और गौ मां के साथ” विषयक भावपूर्ण 
आयोजन किया गया। बीजेएस प्रवक्ता दिनेश 
सालेचा के अनुसार, इस विशेष कार्यक्रम के 
माध्यम से मातृत्व के पवित्र बंधन को समर्पित 
करते हुए, जननी और गौमाता – दोनों के प्रति 
श्रद्धा और सम्मान अर्पित किया गया।कार्यक्रम 
की अध्यक्षता बीजेएस अध्यक्ष प्रवीण सालेचा 
ने की। मुख्य सचिव निखिल कोठारी, जोन 
ऑब्जर्वर गौतम विनायकिया, उपाध्यक्ष मनोज 
नाहर, सचिव आशीष तथा श्री महावीर जैन 
सेवा ट्रस्ट के कार्यकारी अध्यक्ष बाबूलाल 
पालरेचा और कांतिलाल संघवी विशेष रूप से 
उपस्थित रहे।

गौसेवा के प्रतीकस्वरूप कार्यक्रम की 
शुरुआत गौमाताओं को फल अर्पण कर की 
गई, जिसमें लगभग 5100 किलो तरबूज 
वितरित किए गए। इसके पश्चात सभा द्वारा 
सामूहिक रूप से नवकार मंत्र का जाप किया 

गया, जिससे आध्यात्मिक वातावरण निर्मित 
हुआ। इस अवसर पर सुरेन्द्र मेहता ने मातृत्व 
के महत्व पर विचार व्यक्त करते हुए उन वीर 
सपूतों को श्रद्धांजलि दी जिन्होंने भारत माता 
की रक्षा हेतु अपने प्राणों का बलिदान दिया।

कार्यक्रम का प्रमुख आकर्षण ‘मातृ-सम्मान 

अनुष्ठान’ रहा, जिसमें बच्चों ने अपनी माताओं 
के चरण धोकर (पाद प्रक्षालन) उनका 
आशीर्वाद लिया। इस भावुक क्षण ने समूचे 
आयोजन को एक आध्यात्मिक और मानवीय 
ऊंचाई प्रदान की।माताओं, महिलाओं एवं 
बच्चों के लिए विभिन्न खेल और सांस्कृतिक 

गतिविधियाँ भी आयोजित की गईं, जिनके 
विजेताओं को उत्साहपूर्वक पुरस्कार वितरित 
किए गए। आयोजन में नारीत्व और मातृत्व के 
गौरव का भावपूर्ण उत्सव देखने को मिला। क्या 
आप इस समाचार के साथ एक फोटो कैप्शन 
या सोशल मीडिया पोस्ट भी बनवाना चाहेंगे?

बीजेएस शिमोगा ने “मातृत्व: एक पल मां और गौ 
मां के साथ” कार्यक्रम के साथ मनाया मातृ दिवस

श्रद्धालुओं ने अपने आराध्य 
की अभिवंदना मंे दी अनेक 

प्रस्तुतियां
गुजरात के उड्डयन, उद्योग 
व श्रम मंत्री ने भी किए 

आचार्यश्री के दर्शन
विद्रोही आवाज

राजू तातेड़
सिद्धपुर, बनासकांठा । जैन 

श्वेताम्बर तेरापंथ धर्मसंघ के 
एकादशमाधिशास्ता, भगवान महावीर 
के प्रतिनिधि, अहिंसा यात्रा प्रणेता, 
अखण्ड परिव्राजक, युगप्रधान सिद्ध 
साधक आचार्यश्री महाश्रमणजी 
का 52वां दीक्षा महोत्सव समारोह 
गुजरात के पाटण जिले में स्थित 
सिद्धपुर में भव्य एवं आध्यात्मिक 
वातावरण में समायोजित हुआ। 
सिद्धपुर में सिद्ध पुरुष के दीक्षा के 
समारोह का आयोजन मानों जन-
जन को सिद्धत्व की ओर गति 
करने के की प्रेरणा देने वाला रहा। 
ऐसे महामानव को चतुर्विध धर्मसंघ 
वर्धापित कर रहा था और सभी यही 
मंगलकामना कर रहे थे कि आप 
मंगल अनुशासना में तेरापंथ धर्मसंघ 
नित नूतन ऐतिहासिक इतिहास का 
सृजन करता रहे। इसी कामना से 
मानों पूरा सिद्धपुर का वातावरण 
सुवासित हो रहा था। तेरापंथ धर्मसंघ 
आचार्यश्री के दीक्षा दिवस को 
युवा दिवस के रूप में मनाता आ 
रहा है। वहीं आज के साथ वर्तमान 
साध्वीप्रमुखा विश्रुतविभाजी का 
चयन दिवस भी जुड़ा हुआ है।

वैशाख शुक्ला चतुर्दशी, 
तदनुसार 11 मई 2025, रविवार 
का दिन। सुबह की मंगल बेला और 
सिद्धपुर में सिद्ध पुरुष आचार्यश्री 
महाश्रमणजी का मंगल प्रवास। आज 
ऐसे महा मानव का 52 दीक्षा दिवस 
समारोह में समायोजित हो रहा था। 

इसे लेकर देश भर से श्रद्धालु पूज्य 
सन्निधि में उपस्थित थे। इस कारण 
पूरा सिद्धपुर जनाकीर्ण-सा लग रहा 
था। निर्धारित समय पर श्री स्वामी 
नारायण गुरुकुल परिसर में बने 
‘संयमोत्सव समवसरण’ तेरापंथ 
धर्मसंघ के वर्तमान अधिशास्ता 
युगप्रधान आचार्यश्री महाश्रमणजी 
मंचासीन हुए तो श्रद्धालुओं के 
जयघोष से पूरा वातावरण गुंजायमान 
हो उठा। आचार्यश्री के मंगल 
महामंत्रोच्चार के साथ 52वें दीक्षा 
समारोह का शुभारम्भ हुआ।

वर्तमान अनुशास्ता, युगप्रधान 
आचार्यश्री महाश्रमणजी ने इस 
मंगल अवसर पर चतुर्विध धर्मसंघ 
को पावन प्रतिबोध प्रदान करते 
हुए कहा कि यह संसार अधु्रव, 
अशाश्वत है। इस संसार में आत्मा 
शाश्वत है, किन्तु उसका जीवनकाल 
अशाश्वत ही होता है। आत्मा तो 
अनंतकाल तक रहती है, किन्तु 
जीवन अनंतकाल तक नहीं रहता। 
आत्मा के आठ प्रकार बताए गए हैं, 
उनमें द्रव्य आत्मा तो सभी जीवों 
मंे होती है। द्रव्य आत्मा शाश्वत ही 
होती है। इसके साथ उपयोग आत्मा 
और दर्शन आत्मा भी प्रत्येक जीव 
में हर समय उपलब्ध होती हैं। शेष 
पांच आत्माएं सभी जीवों में नहीं 
प्राप्त होती हैं। तात्विक दृष्टि से देखा 
जाए तो संसारी जीवों मंे कम से कम 
छह आत्माएं होती ही हैं। कौन-सी 
छह ये अंतर हो सकता है, किन्तु छह 

आत्माएं प्रत्येक जीव में मिलती हैं। 
यह संसार दुःख प्रचुरता लिए हुए 
है। जन्म-मृत्यु, रोग, कष्ट आदि 
सब दुःख है। प्रश्न हो सकता है कि 
वह कौन-सा कार्य है, जिसे करने से 
दुर्गति से बचा जा सकता है। इसका 
शास्त्र में उत्तर प्रदान किया गया कि 
साधुपन को स्वीकार कर साधना 
करने से दुर्गति से बचा जा सकता 
है। हमारी दुनिया में संन्यास और 
साधुपन बहुत बड़ी बात है। दुनिया 
की भौतिक चीजों का परित्याग 
कर देना बहुत बड़ी बात होती है। 
संन्यास अथवा साधुपन का प्राप्त 
होना भी बहुत बड़े सौभाग्य की बात 
है। साधुपन यदि अंतिम श्वास तक 
सुरक्षित रह जाए तो कितना अच्छा 
हो सकता है।

सन् 1974 वि.सं. 2031 को 
वैशाख शुक्ला चतुर्दशी को मेरी 
दीक्षा मुनिश्री सुमेरमलजी स्वामी 
(लाडनूं) द्वारा सरदारशहर में हुई। 
वह सद्भाग्य उस दिन जगा था। 
संयम का जीवन उस दिन प्राप्त 
हुआ। इसमें संयम की आवश्यकता 
होती है। मोहनीय कर्म को कमजोर 
रखने का प्रयास करना चाहिए। साधु 
को ऋजुभूत होना चाहिए। साधु को 
झूठ बोलने से बचने का प्रयास 
करना चाहिए। साधुपन को शुद्ध 
बनाए रखना बहुत आवश्यक होता 
है। कभी कोई गलती हो भी जाए तो 
उसकी आलोयणा लेकर उस भार 
को उतार देने का प्रयास होना चाहिए।

सिद्धपुर में सिद्ध साधक आचार्यश्री महाश्रमण 
के 52वें दीक्षा दिवस का भव्य आयोजन

84 लाख की ठगी, नौकरी पाने के लिए  
लोगों ने लिया था लोन

विद्रोही आवाज
संवाददाता

सूरत1 30 से अधिक लोगों से 10 लाख रुपए की ठगी 
की गई। नगर पालिका में नौकरी दिलाने के नाम पर 100,000 
रुपये ठगे गए। 83.80 लाख रुपये की धोखाधड़ी की गई है। 
लोगों का विश्वास जीतने के लिए उन्होंने अपने घर में मंदिर 
बनवाया, बड़ी रकम दान की, लाखों रुपए खर्च किए और 
नगरपालिका में मैकेनिकल इंजीनियर होने का दावा किया। 
इस मामले में क्राइम ब्रांच ने ठग दास उत्तम निताई (निवासी 
सुमन संकल्प, गोडादरा) के खिलाफ धोखाधड़ी का मामला 
दर्ज कर जांच शुरू कर दी है। गोडादरा में शुभम रेजीडेंसी के 
सामने सुमन संकल्प निवासी दास उत्तम निताई ने खुद को 
सूरत कॉर्पोरेशन में कार्यरत मैकेनिकल इंजीनियर बताया और 
सोसायटी में रहने वाले लोगों को नौकरी का झांसा दिया।

उन्होंने समाज के लोगों का विश्वास जीतने के लिए दान 
देने की बात कहकर लोगों को आकर्षित किया। निगम के 
विभिन्न विभागों में नौकरियों के लिए भर्ती दिवाली से पहले 
अक्टूबर 2024 में जारी होने वाली है। उन्होंने सोसायटी के 

सदस्यों से कहा कि अगर उनके परिवार या रिश्तेदारी में कोई 
हो तो उन्हें बताएं और अपने परिचित के माध्यम से उन्हें 
नौकरी दिलाने का लालच दिया। उन्होंने चरणबद्ध तरीके से 
उनमें से प्रत्येक से लाखों रुपए वसूल लिए और फिर उनके 
मकान बेचकर भाग गए, जिसके परिणामस्वरूप शिकायत 
दर्ज कराई गई।

विश्वास जगाने के लिए उन्होंने सोसायटी में 5 लाख का 
मंदिर बनवाया और देवी मां को 2.5 लाख का हार चढ़ाया

। अपने पड़ोसियों का विश्वास जीतने के लिए दास नित्या 
ने अपने निवास में देवी मां का मंदिर बनाने के लिए 5 लाख 
रुपये का दान दिया और 2.5 लाख रुपये मूल्य के सोने के 
हार के साथ देवी मां की मूर्ति स्थापित की। उत्तमदास ने सूत 

व्यापारी से कहा कि वह उनकी बेटी को शिक्षिका की नौकरी 
और 40 हजार रुपए वेतन देगा। गाठिया ने 7.50 लाख रुपए 
की मांग की और उसे तीन महीने के भीतर नौकरी दिलाने 
का सपना दिखाया। व्यवसायी ने व्यक्तिगत ऋण लेकर उसे 
पैसे दे दिए। व्यवसायी के रिश्तेदार ने उसे नगर पालिका के 
मैकेनिकल विभाग में नौकरी के लिए 7.50 लाख रुपये दिए 
थे। इसी तरह कारोबारी के दोस्तों समेत 30 लोगों ने आरोपियों 
को 83.80 लाख रुपये की रकम दी।

यह भी पता चला है कि गाठिया ने नौकरी दिलाने के नाम 
पर 70 से अधिक लोगों से 3-4 करोड़ रुपये की वसूली की 
है । गाठिया ने अपने पड़ोसी को बताया कि वह नगरपालिका 
में मैकेनिकल इंजीनियर के रूप में काम करता है।

मकान 12 लाख में बिका।
जब लोग पैसे मांगने दास के घर गए तो वह घर पर नहीं 

थे। उसने बहाना बनाया कि उसके पिता बीमार हैं। उन्होंने 
पहले लोगों को बताया था कि उन्होंने अपना मकान 12 लाख 
में बेच दिया है और बगल में ही एक नए प्रोजेक्ट में 35 लाख 
का फ्लैट खरीद लिया है, इसलिए जब लोग प्रोजेक्ट के बारे 
में बिल्डर से मिले तो बिल्डर ने कहा कि हमारे पास ऐसा 
कोई नहीं है। ज्यादातर धोखाधड़ी डिंडोली, पर्वत पाटिया और 
गोडादरा के निवासियों के साथ हुई है।

जिस सोसायटी में रहता था, वहीं लोगों से ठगी की

नगर पालिका में नौकरी दिलाने के नाम पर 
30 लोगों से िलया 10-10 लाख रुपये 

आत्म भवन, बलेश्वर,सूरत।
 आचार्य सम्राट डॉ. श्री शिवमुनि जी म.सा. आदि ठाणा साधुवृंद के साथ मंगलवार को प्रातः 

सचिन स ेलगभग 14 किलोमीटर का विहार कर प्रातः 9.15 बज ेआत्म भवन अवध सगंरीला पधार।े 
 मंगल पदार्पण पर आचार्य भगवन ने अपने मंगल आशीर्वचन में फरमाया कि 
मौन साधना के पश्चात् हमारा सूरत के विभिन्न क्षेत्रों में प्रवास हुआ और सूरत के 
श्रद्धालुओं, श्रावक-श्राविकाओं की उत्तम भावना सराहनीय है, अनुमोदनीय है। 
व्यक्ति चाहे कहीं भी घूमकर आए उसे अपना घर ही अच्छा लगता है उसी तरह 
हमें भी हमारे साधना स्थल अवध संगरीला की याद आती रही और आज 
हम नव दीक्षित संतों के साथ आत्म ध्यान साधना हेतु आत्म भवन आ गए।  

 प्रमुख मंत्री श्री शिरीष मुनि जी म.सा. ने अपने संक्षिप्त उद्बोधन में फरमाया कि आचार्य 
भगवन के सान्निध्य में विभिन्न आयोजन हुए, आचार्य भगवन ने अलिप्त रहते हुए अपनी 
साधना को महत्त्व दिया। आने वाले समय में भी अधिक से अधिक आत्म ध्यान साधना 
को ही महत्त्व दिया जाएगा। साथ ही उन्होंने श्रद्धालु श्रावक-श्राविकाओं को  अनावश्यक 
वार्तालाप न कर भगवन की आत्म ध्यान साधना में सहयोगी बनने की बात कही। 
 शिवाचार्य आत्म ध्यान फाउण्डेशन की ओर से श्री रोहित जैन ने भगवन की विहार यात्रा 
में आए हुए श्रद्धालुओं के प्रति कृतज्ञता ज्ञापित करते हुए अपनी भावनाएं व्यक्त की।  
 इस अवसर पर सुश्री ज्योति मेहता ने ‘‘प्रभु की मर्जी है कृपा तो बरसी है, पधारे भगवन 
अवध’’ भजन द्वारा अपनी भावनाएं व्यक्त की।

आचार्य भगवन का आत्म भवन में मंगल पदार्पण

विद्रोही आवाज
संवाददाता

सूरत  ।  सूरत के नाना वराछा में गुरुकूपा 
एंटरप्राइजेज के नाम से एजेंसी खोलकर 
क्रेडिट कार्ड से पैसे निकालते समय कमीशन 
एजेंट ने 16 ग्राहकों के क्रेडिट कार्ड नंबर 
और ओटीपी हासिल कर लिए। मांगी गई राशि 
55.53 लाख रुपये थी।  शिकायतकर्ता एक 
रिश्तेदार के माध्यम से आरोपी के संपर्क में 
आई थी

सरथाणा जकातनाका के पास कविता रो 
हाउस में रहने वाले और जौहरी के रूप में 
काम करने वाले हिरेन जीवराज गोलकिया 
(उम्र 41) एक रिश्तेदार के माध्यम से 
2024 में नाना वराछा सानिध्य कॉम्प्लेक्स में 
गुरुकृपा एंटरप्राइजेज के अभिषेक सावलिया 
के संपर्क में आए। जौहरी उस व्यक्ति के इस 
दावे से आकर्षित हो गया कि वह एक छोटे 
से कमीशन के बदले उसके क्रेडिट कार्ड से 
पैसे निकाल लेगा।

पीड़िता ने आरोपी के कहने पर 27 
क्रेडिट कार्ड ले लिए।

इस व्यक्ति के कहने पर हिरेन ने उसके 
नाम पर अलग-अलग बैंकों के 21 क्रेडिट 
कार्ड ले लिए। कुल 27 क्रेडिट कार्ड लिए 
गए, जिनमें से चार उनकी पत्नी के नाम पर 
थे, तथा एक-एक उनके भाई और पिता के 
नाम पर था। इस कमीशन एजेंट के माध्यम 
से वे क्रेडिट कार्ड से पैसे निकालते थे और 
समय सीमा के भीतर उनका भुगतान भी करते 
थे। 1 सितंबर को अभिषेक ने हिरेन को फोन 

किया और उसका क्रेडिट कार्ड नंबर और 
ओटीपी पूछा और कहा कि यह योजना चल 
रही है।

यह पता चला कि 16 अन्य लोगों 
के साथ भी धोखाधड़ी की गई थी।
इस परिवार के 27 क्रेडिट कार्ड से 

39.40 लाख रुपये निकाल लिये गये। मामला 
तब गंभीर हो गया जब उसने यह पैसा नहीं 
चुकाया। जब वे पैसे वसूलने के लिए उसकी 

दुकान पर पहुंचे तो वहां 13 अन्य लोग भी 
मिले जिनके साथ इसी तरीके से धोखाधड़ी 
की गई थी। 16 लोगों के क्रेडिट कार्ड से 
55.53 लाख रुपए निकाले जाने और उनके 
नाम पर डेबिट होने के बाद फंसे हुए लोग 
कापोद्रा पुलिस थाने पहुंचे। पुलिस फिलहाल 
धोखाधड़ी का मामला दर्ज करने के साथ ही 
एक से अधिक क्रेडिट कार्ड जारी करने के 
पीछे के मकसद की जांच कर रही है।

ज्वैलर समेत 16 लोगों से 55.53 लाख रुपए ठग:े गुरुकृपा इंटरप्राइजेज के 
अभिषेक सावलिया ने क्रेडिट कार्ड से पैसे निकालने के नाम पर की धोखाधड़ी

-9 कि.मी. का किया विहार, 
पूज्यचरणों से पावन हुई 

काणोदर की धरा 
-विद्यार्थी जीवन में ज्ञान 
व चारित्र का हो विकास 
: युगप्रधान आचार्यश्री 

महाश्रमण  
-आचार्यश्री के स्वागत में 
लोगों ने दी भावनाओं को 

अभिव्यक्ति 
िवद्रोही आवाज

राजू तातेड़
काणोदर, बनासकांठा (गुजरात) 

: पालनपुर को आध्यात्मिक ऊर्जा 
प्रदान करने के साथ जैन श्वेताम्बर 
तेरापंथ धर्मसंघ के स्वर्णिम अध्याय 
में महनीय आयोजन का स्थान 
प्रदान करने के उपरान्त गुरुवार 
को जैन श्वेताम्बर तेरापंथ धर्मसंघ 
के एकादशमाधिशास्ता, युगप्रधान 
आचार्यश्री महाश्रमणजी अपनी 
धवल सेना के अगले गंतव्य की ओर 
गतिमान हुए तो पालनपुरवासियों 
ने अपने आराध्य के चरणों में 
कृतज्ञ भाव अर्पित किए। सभी पर 
मंगल आशीष की वृष्टि करते हुए 
आचार्यश्री आगे बढ़ चले। लगभग 9 
किलोमीटर का विहार कर आचार्यश्री 
महाश्रमणजी अपनी धवल सेना 
संग काणोदर में स्थित एस.के.
एम. हाईस्कूल में पधारे। संबंधित 
लोगों ने आचार्यश्री का श्रद्धायुक्त 
स्वागत किया। स्कूल में परिसर 

में समुपस्थित श्रद्धालु जनता को 
युगप्रधान आचार्यश्री महाश्रमणजी ने 
पावन प्रतिबोध प्रदान करते हुए कहा 
कि चार बातें बताई गई हैं- ज्ञान, 
दर्शन, चारित्र और तप। ज्ञान के 
द्वारा आदमी पदार्थों को जानता है, 
ज्ञानार्जन करता है। जो ज्ञान हुआ, 
सुना, जाना उस पर श्रद्धा दर्शन के 
द्वारा होती है। दर्शन से श्रद्धा पुष्ट 
होती है। अहिंसा का ज्ञान हो गया, 
उस पर दर्शन के द्वारा श्रद्धा हो गई 
और फिर जब वह अहिंसा जीवन में 
उतरी तो वह चारित्र हो गई। आदमी 
अपने जीवन में तपस्या भी करता 
है। कोई भोजन छोड़ता है, अथवा 
अन्य किसी माध्यम से भी तपस्या 
करता है तो उससे पाप झड़ते हैं, 
जिससे आत्मा की शुद्धि होती है। 
इसलिए मानव जीवन में ज्ञान का 
बहुत महत्त्व होता है। जब तक ज्ञान 
नहीं होगा, उसे समझ में नहीं आएगा 
तो भला जीवन का कल्याण कैसे हो 
सकता है। विद्या संस्थानों के विभिन्न 

उपक्रमों के माध्यम से विद्यार्थी 
लाभान्वित होते हैं। विद्यालयों के 
लिए बहुत अच्छा अवसर होता है 
कि विद्यार्थियों के ज्ञान के साथ-
साथ उनको संस्कारों का ज्ञान देकर 
उनके चारित्र को भी अच्छा बनाने 
का प्रयास होना चाहिए। विद्यार्थी में 
अच्छे संस्कारों का विकास होता है 
तो उसका जीवन अच्छा हो सकता 
है। गुस्से पर विद्यार्थी का नियंत्रण 
हो। उसकी भाषा सभ्य हो। जीवों 
के प्रति अहिंसा की भावना हो। 
विद्यार्थी में ईमानदारी के संस्कार 
भी रहे। ईमानदारी सर्वोत्तम नीति है। 
ईमानदारी को अपने जीवन में उतारने 
का प्रयास करना चाहिए। दूसरों के 
अधिकार की चीजों को हड़पने का 
प्रयास नहीं होना चाहिए। झूठ, चोरी 
और ठगी से दूर रहना ईमानदारी 
होती है।  विद्यार्थी में विभिन्न विषयों 
और भाषाओं का ज्ञान बढ़े तो उसके 
साथ अच्छे संस्कार और चारित्र भी 
अच्छा हो तो उनके जीवन में पूर्णता 

की बात आ सकती है। ज्ञान और 
चारित्र दोनों का मिश्रण हो जाता है 
तो विद्यार्थी का जीवन उन्नत बन 
सकता है। 

आचार्यश्री ने आगे कहा कि आज 
से 23 वर्ष पूर्व परम पूज्य आचार्यश्री 
महाप्रज्ञजी अपनी अहिंसा यात्रा के 
साथ आए थे और इस विद्यालय 
के परिसर में प्रवास हुआ था। यहां 
आने से उस समय की कुछ स्मृति 
हो रही है। उस समय मैं उनके साथ 
सेवा में आया था। हम विद्यार्थियों व 
अन्य लोगों में सद्भावना, नैतिकता 
व नशामुक्ति की बात बताते रहते 
हैं कि सभी का जीवन अच्छा बन 
सके। आचार्यश्री के मंगल प्रवचन के 
उपरान्त मुनिश्री अक्षयप्रकाशजी ने 
अपनी भावाभिव्यक्ति दी। आचार्यश्री 
के स्वागत में एस.के.एम. हाईस्कूल 
की प्रिंसिपल श्रीमती बिन्दुबेन ठक्कर 
ने अपनी विचाराभिव्यक्ति दी। श्री 
मोहम्मद भाई सुनसरा ने भी अपनी 
भावाभिव्यक्ति दी।

पालनपुर से गतिमान हुए ज्योतिचरण 🌸

िवद्रोही आवाज
राजू तातेड़

शांति भवन में दो दिवसीय प्रवास 
के प्रथम दिन उपस्थित धर्म सभा को 
संबोधित करते हुए अपने उद्बोधन में 
फरमाया कि निस्वार्थ भाव से, शुद्ध 
भावों से की गई कामना की पूर्ति 
अवश्य पूर्ण होती है। मनुष्य में ऐसी 
बेचैनी, ऐसी तड़फ अंग-अंग में अंतर 
हृदय में समा जाए तो उस भावना 
को फलीभूत होने में कोई नहीं रोक 
सकता। शांति भवन श्रीसंघ की यह 
भावना थी कि कोई सेवा का अवसर 
मिले इनको दो-दो अवसर मिल गये 
जिसमें चार-चार नवदीक्षितों की बड़ी 
दीक्षा का आयोजन 9 मई को हो रहा 
है.बड़ी दीक्षा में पंच महाव्रतों का 
आरोहण होता है।उसका आयोजन व 
साधु-साध्वीवृंद के दीक्षा दिवस का 
कार्यक्रम मिला वह यहां के श्रावकों 
की श्रद्धा व भावना का परिणाम है। 
उन्होंने आगे फरमाया कि एक भाव 
रखने से अवश्य वह भाव फलीभूत 
होता है, जिस तरह से एक एक बीज 
चाहे वह सेव का है, नींबू का है, 
आम का है कोई भी बीज भूमि में 
डाला जाता है और वह बीज भूमि की 
गर्मी को सहन कर धीरे-धीरे अंकुरित 
होकर विशाल वृक्ष का रूप धारण कर 

लेता है उसी तरह व्यक्ति की निस्वार्थ 
व शुद्ध भावों से की गई भावना पूर्ण 
होती है जो चाहा वह मिल जाता है। 
उन्होंने फरमाया का जीव का जीव 
में ठहरना सबसे बड़ा तप है। 
कठिन है किंतु धीरे-धीरे प्रयास से 
संभव हो सकता है और जीव का 
जीव में ठहरना ही मोक्ष का मार्ग है। 
इससे पूर्व युवाचार्य श्री महेन्द्र ऋषि 
जी म.सा. ने फरमाया कि श्रावक-
श्राविकाएं भी धर्मसंघ के प्रति ऐसी 
आस्था रखें कि मैं भी एक दिन साधु 
बनूं, यदि साधु नहीं बन सकते तो 
ऐसी भावनाएं रखें भावनाएं व्यक्ति 
के भावों को निर्मल बनाती है। अपने 
जीव पर दया कर प्रतिदिन कम से 
कम एक घंटे का ध्यान अवश्य करने 

से जीव का कल्याण हो सकता है। 
इस अवसर पर प्रवर्तक श्री 
प्रकाश मुनि जी म.सा. ने अपने 
52 वें दीक्षा दिवस पर बचपन 
के वैराग्यकाल के संस्मरणों की 
चर्चा करते हुए फरमाया कि 
मुझे मेरे गुरुदेव ने बताया था कि 
वीतराग वाणी पर श्रद्धा रखना, 
बंधन में नहीं रहना, मोह-माया में 
उलझना मत, बदले की भावना से 
मन में गांठ मत बांधना उसी आधार 
पर चलने की प्रेरणा दी और वह 
प्रेरणा सभी के लिए प्रेरणाप्रद है। 
जो जिद्द करता है वह आगे निकल 
जाता है किंतु जिद्द भी अच्छी होनी 
चाहिए। मुझे भी संत बनने की 
जिद्दी थी और मैं संत बन गया। 

इस अवसर आचार्य सम्राट डॉ. 
श्री शिवमुनि जी म.सा. ने प्रवर्तक 
श्री प्रकाशमुनि जी म.सा. के 52वें 
दीक्षा दिवस पर आदर की चादर 
भेंट की एवं साध्वी श्री दिव्यज्योति 
जी म.सा. साध्वी श्री ज्ञानप्रभाजी 
म.सा. और साध्वी सुरभि म.सा. 
का भी दीक्षा दिवस मनाया गया। 
इस अवसर पर श्रीसंघ के सभी 
पदाधिकारी एवं कार्यकर्त्ताओं ने 
स्वागत अभिनन्दन किया।संघ 
श्रावक सुरेश चोपड़ा ने जानकारी 
देते हुवे बताया कि दिनांक  9 मई 
2025 को नव दीक्षितों की बड़ी दीक्षा 
का आयोजन पांजरापोल, घोड़दोड़ 
रोड में होगा। जहां पर बड़ी संख्या 
में श्रावक-श्राविकाएं उपस्थित रहेंगे।

निःस्वार्थ भावों से की गई भावना होती है फलित: 
आचार्य सम्राट डॉ. श्री शिवमुनि जी म.सा.

आचार्य सम्राट डॉ. श्री शिवमुनि जी म.सा. आदि ठाणा-17 महावीर भवन, भटार रोड से विहार 
कर आज प्रातः आशीर्वाद पैलेस होते हुए प्रातः 8 बजे घोड़दोड़ रोड स्थित शांति भवन पधारे

-अभिवंदन करने पहुंचे गुजरात के 
महामहिम राज्यपाल आचार्य देवव्रत 
-हम सभी के गौरव हैं आचार्यश्री 
महाश्रमण : राज्यपाल देवव्रत 

-मोक्ष की प्राप्ति हो जीवन का लक्ष्य : 
आचार्य श्री महाश्रमण  

- ब्रह्म मुहूर्त से प्रारम्भ हुआ वर्धापना 
का उपक्रम, गुरु सन्निधि में उमड़ा 

श्रद्धा का सैलाब 
िवद्रोही आवाज

राजू तातेड़
पालनपुर, बनासकांठा (गुजरात) :
गुजरात का पालनपुर नगर में मंगलवार को 

मानों चारों दिशाओं से मंगल ही मंगल ध्वनि 
सुनाई दे रही थी। चहुंओर उत्साह, उमंग, उल्लास 
का वातावरण छाया हुआ था। पालनपुर में मानों 
सम्पूर्ण भारत सामहित हो चुका था। और सम्पूर्ण 
भारत से आए लोग मिलकर जैन श्वेताम्बर तेरापंथ 
धर्मसंघ के ग्यारहवें अनुशास्ता, भगवान महावीर 
के प्रतिनिधि, अहिंसा यात्रा प्रणेता, मानवता के 
मसीहा, युगप्रधान आचार्यश्री महाश्रमणजी को 
64वें जन्मदिन की मंगल बधाई दे रहे थे। इस 
सुअवसर का प्रत्यक्ष दृश्य देखने का सौभाग्य प्राप्त 
कर पालनपुरवासी मानों भावविभोर बने हुए थे। 
इतना ही आचार्यश्री की अभिवंदना को गुजरात के 
राज्यपाल आचार्य देवव्रतजी भी पधारे और उन्होंने 
भी आज के अवसर पर आचार्यश्री को वर्धापित 
कर मंगल आशीर्वाद प्राप्त किया। 

सूर्योदय से पूर्व ही ब्रह्म मुहूर्त से ही देश 
के विभिन्न हिस्सों से आए श्रद्धालुओं व 
पालनपुरवासियों की उपस्थित श्री एमबी कर्णावट 
हाईस्कूल का पूरा परिसर जनाकीर्ण बना हुआ 
था। आचार्यश्री की मंगल सन्निधि में आचार्यश्री 
के संसारपक्षीय परिजनों ने थाल आदि बजाकर 
मंगलकामनाएं कीं तो वहीं उपस्थित चतुर्विध 
धर्मसंघ ने भी अपने-अपने ढंग से अपने वर्तमान 
अधिशास्ता को उनके जन्मदिन की मंगल बधाई दे 
रहे थे। इस अवसर पर उपस्थित संस्था शिरोमणि 
तेरापंथी महासभा सहित अन्य संस्थाओं के 
पदाधिकारियों आदि ने बधाई दी। साध्वीवृंद ने गीत 
का संगान किया। युवावर्ग ने लाइट के माध्यम 
से अपने आराध्य की आरती उतारी और फिर 
लाइट से ही हैप्पी बर्थडे नेमानंदन लिखकर अपने 
आराध्य को आधुनिक रूप में बधाई दी। सभी 
पर मंगल आशीष की वृष्टि करते हुए आचार्यश्री 
इन सभी चीजों से अप्रमत्त ही नजर आ रहे थे।  
महाश्रमणोत्सव समवसरण में नौ बजने से पूर्व 
ही श्रद्धालुओं की भारी भीड़ आई थी, इस कारण 

विशाल प्रवचन पण्डाल भी मानों छोटा प्रतीत होने 
लगा। जैन श्वेताम्बर तेरापंथ धर्मसंघ के वर्तमान 
देदीप्यमान सूर्य आचार्यश्री महाश्रमणजी मंच पर 
विराजित हुए तो उनके दोनों तरफ उपस्थित साधु-
साध्वियां मानों रश्मियों की भांति प्रतीत हो रहे 
थे। पूरा वातावरण जयघोष से गुंजायमान हो रहा 
था। युगप्रधान आचार्यश्री महाश्रमणजी के मंगल 
महामंत्रोच्चार के साथ 64वें जन्मोत्सव समारोह 
का शुभारम्भ हुआ। तेरापंथ समाज-पालनपुर 
ने गीत को प्रस्तुति दी। मुनि अक्षयप्रकाशजी, 
मुनि चिन्मयकुमारजी, मुनि गौरवकुमारजी, 
मुनि संयमकुमारजी, मुनि केशीकुमारजी ने 
अपनी अभिव्यक्ति दी। मुनि राजकुमारजी, मुनि 
नम्रकुमारजी ने गीत का संगान किया। आचार्यश्री 
के संसारपक्षीय भाई श्री श्रीचंद दूगड़, श्री महेन्द्र 
दूगड़ व रत्नी बाई और मैत्री बोथरा ने अपनी 
प्रस्तुति दी। दूगड़ परिवार की ओर से गीत को 
प्रस्तुति दी गई। बालिका आद्या बच्छावत ने अपनी 
भावाभिव्यक्ति देते हुए आचार्यश्री को वर्धापित 
किया। आचार्यश्री की संसारपक्षीया बहिन साध्वी 
विशालयशाजी, साध्वी सुमतिप्रभाजी ने भी 
इस अवसर पर आचार्यश्री को वर्धापित किया।  
तदुपरान्त साध्वीवर्या सम्बुद्धयशाजी ने श्रद्धाप्रणति 
अर्पित की। साध्वी ख्यातयशाजी ने अपनी 
अभिव्यक्ति दी। साध्वी प्रवीणप्रभाजी साध्वी 
आर्षप्रभाजी ने अपनी संयुक्त प्रस्तुति दी। पालनपुर 
ज्ञानशाला के ज्ञानार्थियों ने अपनी भावपूर्ण 
प्रस्तुति दी। मुमुक्षु भाइयों ने भी अपनी प्रस्तुति 
के द्वारा आचार्यश्री को वर्धापित किया। समणी 
निर्मलप्रज्ञाजी ने भी अपनी प्रस्तुति दी। ‘दादी 
मां एक स्मृति पुस्तक’ श्री नवनीत मूथा आदि 
द्वारा पूज्यप्रवर के समक्ष लोकार्पित किया गया।  
	 शांतिदूत आचार्यश्री महाश्रमणजी की 
वर्धापना को गुजरात के राज्यपाल श्री आचार्य 
देवव्रतजी भी उपस्थित हुए। उन्होंने मंच पर 
विराजमान आचार्यश्री को वंदन करने के उपरान्त 
अपने स्थान पर बैठे। पालनपुर तेरापंथ समाज की 
ओर श्री कीरिटभाई ने अपनी भावाभिव्यक्ति दी। 

तेरापंथाधिशास्ता आचार्यश्री महाश्रमणजी ने 

समुपस्थित जनमेदिनी को अपनी अमृतवाणी का 
रसपान कराते हुए कहा कि एक प्रश्न हो सकता है 
जीवन क्यों जीएं? साहित्य में चौरासी लाख जीवन 
योनियां बताई गई हैं। उनमें यह मानव जीवन दुर्लभ 
और महत्त्वपूर्ण है। जिस जीव को मानव जन्म 
प्राप्त हो जाता है, मानों उसके लिए विशेष बात हो 
जाती है। जन्म-मरण से हमेशा के लिए मुक्त होकर 
मोक्ष की प्राप्ति भी इस मानव जीवन के बाद ही 
संभव हो सकती है। अन्य किसी भी जीव योनि से 
मोक्ष की प्राप्ति संभव नहीं हो सकती। 

जन्म होना तो एक सामान्य बात है। हर प्राणी 
का जन्म होता है। जन्म लेने के बाद जीवनकाल 
में आदमी पुरुषार्थ और कार्य क्या करता है, वह 
विशेष बात होती है। जो अच्छा कार्य करता है, 
अच्छा पुरुषार्थ करता है, वह अच्छा फल प्राप्त 
कर सकता है। भाग्यवाद को जानना भी आवश्यक 
है, किन्तु पुरुषार्थ करने का विषय है। भाग्य को भी 
अच्छा बनाने के लिए आदमी को अच्छा पुरुषार्थ 
करना चाहिए। कई बार पुरुषार्थ करने पर भी फल 
की प्राप्ति नहीं होती तो इसमें कोई दोष की बात 
नहीं होती। पुरुषार्थ करने का फल कभी न कभी 
अवश्य मिलता है। अगर गलत दिशा में भी पुरुषार्थ 
हो तो बुरा फल और अच्छी दिशा में पुरुषार्थ हो 
तो अच्छा फल प्राप्त हो सकता है। मानव जीवन 
में भी यदि कोई संन्यास को प्राप्त कर लेता है तो 
बहुत बड़े सौभाग्य की बात है। 

जीवन क्यों जीएं, इसका समाधान शास्त्र के 
माध्यम से दिया गया कि मानव जीवन में धर्म के 
मार्ग पर चलते हुए मोक्ष की दिशा में आगे बढ़ने 
का प्रयास करना चाहिए। आत्मा के कल्याण के 
लिए मानव जीवन जीने का प्रयास करना चाहिए। 
अहिंसा, मैत्री की भावना का प्रयोग हो। आज वैसे 
64वां वर्ष प्रारम्भ हुआ है और इसमें राज्यपाल 
महोदय का समागमन हुआ है, यह महत्त्वपूर्ण बात 
है। एक राज्यपाल अपने एक राज्य के कार्यकाल में 
पांचवीं बार दर्शन को आए हों, ऐसा संभवतः नहीं 
हुआ है। दूसरी बात है कि आपके भाषण भी किसी 
संत या संन्यासी जैसी होती है। कभी मौका आए 
तो आप भी संन्यास स्वीकार कर लीजिएगा। सभी 

युगप्रधान आचार्यश्री महाश्रमण के 64वें 
जन्मोत्सव का पालनपुर में भव्य आयोजन 

िवद्रोही आवाज
राजू तातेड़

  घोड़दोड़, सूरत।    आचार्य 
सम्राट डॉ. श्री शिवमुनि जी म.सा. 
के सान्निध्य में नवदीक्षित श्री शमेश 
मुनि जी,श्री शुचित मुनि जी,श्री 
शशांत मुनि जी एवं नवदीक्षिता 
साध्वी श्री जिनिशा जी को (महाव्रत 
आरोहण) बड़ी दीक्षा प्रदान की 
गई। चारों नवदीक्षितों को तिक्खुतो, 
इच्छाकारेणं के पाठ से शुद्धिकरण 
कर आलोचना पाठ करवाया गया, 
जिसमें सात दिनों में जो भी कोई 
दोष लगा हो उसके लिए अंतःकरण 
क्षमायाचना करवाई और जीवन 
पर्यंत के लिए महाव्रत प्रदान किये। 
 युवाचार्य श्री महेन्द्रऋषि जी 
म.सा. ने प्रारंभ में नवकार महामंत्र 
का जाप करते हुए फरमाया कि 
आज बड़ी दीक्षा का का प्रसंग है, 
आचार्य भगवन के सान्निध्य में इन 
मुमुक्षुओं की न केवल अनुमोदना 

की अपितु श्रीदशवेंकालिक सूत्र के 
चार अध्ययन के माध्यम से न केवल 
अध्ययन किया गया उसे श्रवण भी 
किया गया। 

संयम एक ऐसा तत्व है जो 
मोक्ष के निकट पहुंचाता है, आज 
चारों नवदीक्षितों को बड़ी दीक्षा 
प्रदान कर अब ये साधु हमारे 
साथ आहार, स्वाध्याय आदि कर 

सकते हैं, हमारे हिस्सेदार होकर 
अब हमारे साथ जुड़ गए हैं।   
 प्रवर्तक श्री प्रकाशमुनि जी म.सा. 
ने महाव्रत आरोहण पर फरमाया कि 
अभी तक इन चारों नवदीक्षितों की 
सात दिन की सामायिक थी, अब 
आज से ये महाव्रती बन गए हैं। साथ 
ही उन्होंने नवदीक्षितों के लिए प्रसंग 
के माध्यम से आत्म गुणों में विकास 

कर आगे बढ़ने की प्रेरणा प्रदान की। 
 प्रमुख मंत्री श्री शिरीष मुनि जी म.सा. 
ने महाव्रत आरोहण पर फरमाया कि 
शरीर, व्यवहार मुख्य नहीं है आत्मा 
मुख्य है, अपने शरीर को साधन 
बनाकर आत्म  पोषण के लिए 
शरीर का उपयोग करें, जब कभी 
मन विषयों की ओर आकर्षित हो 
तो ये महाव्रत चौबीस घंटे साथ रहते 
हैं मन के पार जाने में सहायक है।  
महासाध्वी श्री अर्चना जी म.सा. ने 
‘‘साधु समभाव रखो जी’’ भजन 
प्रस्तुति के साथ अपने विचार रखे।  
 शांति भवन महिला मण्डल ने 
‘‘स्वर्ग है उतरा आज धरा पर’’ 
भजन के माध्यम से आचार्य भगवन 
के प्रति श्रद्धा भावना प्रकट की।     
सुश्रावक सुरेश चौपड़ा ने बताया कि 
दिनांक 10 मई 2025 को आचार्य 
सम्राट डॉ. श्री शिवमुनि जी म.सा. 
आदि ठाणा-17 प्रातः शांति भवन से 
विहार कर पाण्डेसरा पधारेंगे।

नवदीक्षितों की महाव्रत आरोहण बड़ी दीक्षा सम्पन्न
नवदीक्षित श्री शमेश मुनि जी,श्री शुचित मुनि जी,श्री शशांत मुनि जी एवं नवदीक्षिता 

साध्वी श्री जिनिशा जी को (महाव्रत आरोहण) बड़ी दीक्षा प्रदान

िवद्रोही आवाज
राजू तातेड़ ‘

सूरत शहर की शान और 
आस्था का प्रतीक श्री सहस्त्रफणा 
पार्श्वनाथ दादा की 254वीं 
सालगिरह का भव्य महोत्सव 
वैशाख सुद-१२ (गुरुवार) को 
धूमधाम से मनाया गया। प्रातःकाल 
संगीत के साथ अद्भुत शक्रस्तव, 

अभिषेक, अष्टप्रकारी पूजा 
संपन्न हुई, जिसमें समकितभाई 
और जिनयभाई चाहवाला की 
अगुवाई रही।इसके पश्चात दोपहर 
12.39 बजे शुभ मुहूर्त में हजारों 
श्रद्धालुओं की उपस्थिति में 
ध्वजारोहण का आयोजन हुआ। 
रात्रि में दीपों की रौशनी, पुष्पों 
की साज-सज्जा और परमात्मा की 

भव्य अंगरचना के साथ मनमोहक 
भक्तिभाव का आयोजन हुआ।इस 
अवसर पर ट्रस्टी श्री नूरेनभाई 
ने वर्तमान राष्ट्रीय परिस्थिति को 
ध्यान में रखते हुए राष्ट्रधर्म पर 
प्रेरणादायक प्रवचन दिए। उन्होंने 
कहा कि – “धर्म तभी बचेगा 
जब राष्ट्र सुरक्षित रहेगा”, इसलिए 
उन्होंने राष्ट्र रक्षा हेतु निधि एकत्रित 

करने की अपील की। समाजजनों 
ने इस विचार का स्वागत करते 
हुए राष्ट्ररक्षा के इस पवित्र कार्य 
में बढ़-चढ़कर आर्थिक योगदान 
दिया। उल्लेखनीय है कि यह 
राशि शीतलनाथजी जैन मंदिर 
(सहस्त्रफणा पार्श्वनाथ दादाजी 
मंदिर) द्वारा राष्ट्ररक्षा हेतु उपयुक्त 
स्थान पर प्रयुक्त की जाएगी।

सूरत में सहस्त्रफणा पार्श्वनाथ दादा की 254वीं 
सालगिरह का भव्य आयोजन

जैन समाज द्वारा राष्ट्र रक्षा 
के लिए निधि एकत्रित की 
गईः ट्रस्टी नूरेनभाई बोले 
– धर्म तभी बचेगा जब 

राष्ट्र सुरक्षित रहेगा

जीवन यापन के साथ सिद्धशिला जाने 
का लक्ष्य भी तय हो: आचार्य सम्राट 

डॉ. श्री शिवमुनि जी म.सा.
िवद्रोही आवाज
राजू तातेड़ ‘

सचिन,सूरत। आचार्य सम्राट डॉ. श्री शिवमुनि 
जी म.सा. आदि ठाणा साधुवृंद के साथ सोमवार 
को प्रातः पाण्डेसरा से लगभग 12 किलोमीटर 
से अधिक का विहार कर सचिन पधारे, सचिन 
पधारने पर युवक मण्डल, महिला मण्डल, कन्या 
मण्डल आदि सचिन श्रीसंघ के श्रद्धालुओं में 
हर्ष की लहर थी जो उनके चेहरे से साफ झलक 
रही थी।सचिन के जैन स्थानक में उपस्थित धर्म 
सभा को अपने संबोधन में आचार्य सम्राट डॉ. श्री 
शिवमुनि जी म.सा. ने फरमाया कि आप सभी की 
भावना उत्तम है, हर व्यक्ति का व्यवसाय, व्यापार 
कर धन अर्जित करने का लक्ष्य रहता है और एक 

गृहणी का परिवार की सेवा करने का लक्ष्य रहता है 
मनुष्य धन भी कमा लेता है, मकान भी बना लेता 
है यह सब जब तक भीतर जीव तत्व है तब तक 
वह अपने जीवन में उपयोग लेता है जो अस्थायी 
है कभी स्थायी नहीं हो सकता, इसलिए जो स्थायी 
तत्त्व जीव है उसके लिए भी चिंतन करे, और एक 
लक्ष्य बनाना चाहिए कि मुझे सिद्धशिला जाना है, 

मैं सिद्धशिला जाने का अधिकारी हूं, इस संकल्प 
के साथ पुरुषार्थ करे तो वह निश्चित उस दिशा 
में आगे बढ़ सकता है जो उसका स्थायी घर है। 
उन्होंने सचिन के श्रावक-श्राविकाओं को प्रतिदिन 
सुबह एक घंटे आत्म ध्यान की प्रेरणा प्रदान की। 
आचार्य भगवन का जहां भी प्रवास हुआ उन्होंने 
श्रावक-श्राविकाओं को ध्यान की ओर प्रेरित किया। 

इससे पूर्व प्रमुख मंत्री श्री शिरीष मुनि जी म.सा. ने 
फरमाया कि जिस तरह से किसी तस्वीर के ऊपर 
पर्दा आ जाता है वह साफ दिखाई नहीं देती है उसी 
प्रकार जब ज्ञान ऊपर जब मोह कर्म उदय का पर्दा आ 
जाता है तो अनंत सुख का अनुभव नहीं कर पाता। 
इस अवसर पर श्री शाश्वत मुनि जी म.सा., 
नवदीक्षित श्री शुचित मुनि जी ने भजन प्रस्तुति 

दी।
इस अवसर पर चंदन बाला महिला मण्डल 

सचिन द्वारा आचार्य भगवन के पदार्पण पर 
सामुहिक रूप से स्वागत गीत प्रस्तुत किया। 
श्रीमती सीमा सहलोत ने ‘‘गुरुवर सा पधारे तो ऐसा 
लगा वंदन करो बारंबार’’ भजन की प्रस्तुति दी। 
इस अवसर पर सुश्री पूजा पिछोलिया ने सचिन 

कन्या मण्डल की ओर से अपने वक्तव्य में कहा कि 
आज हमारे आंगन में सोने का सूरज उगा। कई वर्षों 
के इंतजार के बाद आचार्य भगवन सचिन पधारे हैं। 
श्रुति चपलोत द्वारा आचार्य भगवन के पदार्पण 
पर स्वागत गीत बनाने पर सचिन कन्या मण्डल 
की ओर से सुश्री पूजा पिछोलिया ने शॉल द्वारा 
सम्मान किया।

जीवन यापन के साथ सिद्धशिला जाने का लक्ष्य भी तय हो: आचार्य सम्राट डॉ. श्री शिवमुनि जी म.सा.

{ CA मोहित अशोक असावा  
विद्रोही आवाज

संवाददाता
‘सूरत। बजट 2024-25 में केंद्र सरकार द्वारा 

आयकर प्रणाली में कई बदलाव किए गए हैं। यह 
बदलाव न सिर्फ व्यक्तिगत करदाताओं, बल्कि कंपनियों, 
साझेदारी फर्मों और शेयर बाजार से जुड़े निवेशकों को भी 
प्रभावित करते हैं। चार्टर्ड अकाउंटेंट सीए मोहित अशोक 
असावा ने इन बिंदुओं को एक विस्तृत टेबल के माध्यम 
से समझाते हुए बताया कि टैक्सपेयर्स को नई व्यवस्था 
के अनुरूप जानकारी रखना आवश्यक है।

ओल्ड रिजीम में टैक्स छूट और कटौतियों का लाभ 
मिलता है, जबकि न्यू रिजीम में दरें कम हैं पर छूट 
सीमित।‘7 लाख रुपये तक की आय पर न्यू रिजीम में 
कोई टैक्स नहीं, वहीं ओल्ड रिजीम में धारा 80C, 80D 
जैसी छूटों के साथ टैक्स बचत संभव।

पार्टनरशिप फर्मों पर 30% टैक्स यथावत  घरेलू 
कंपनियों के लिए टैक्स दर 22%, यदि धारा 115BAA 
के तहत चुना जाए, अन्यथा सामान्य दर लागू।

शेयर बाजार व पूंजीगत लाभ:

लॉन्ग टर्म कैपिटल गेन (LTCG) पर 10% टैक्स 
1 लाख रुपये से अधिक की कमाई पर लागू रहेगा। 
शॉर्ट टर्म कैपिटल गेन (STCG) पर 15% टैक्स, विशेष 
रूप से इक्विटी शेयरों और म्युचुअल फंड्स पर लागू।

‘TDS दरों में संशोधन:

किराया, ब्याज, कमीशन, तकनीकी सेवा 
आदि पर TDS की सीमा व दर में बदलाव। 
CA मोहित अशोक असावा ने कहा कि टैक्स 
प्लानिंग से पूर्व इन सभी पहलुओं को ध्यान में 
रखते हुए सही टैक्स रिजीम का चयन करना 
अत्यंत आवश्यक है। उन्होंने सलाह दी कि हर 
करदाता को अपनी आय, व्यय व निवेश के आधार 
पर उपयुक्त विकल्प का चयन करना चाहिए। 

आयकर में ओल्ड-न्यू टैक्स रिजीम, शेयर 
बाजार, फर्म व कंपनी पर प्रभाव

बजट 2024-25:

विद्रोही आवाज
संवाददाता
चेन्नई: तमिलनाडु कक्षा 12वीं के 

नतीजे आज घोषित किए गए, 7.92 
लाख छात्र इस परीक्षा में शामिल 
हुए। पिछले साल की तुलना में कुल 
प्रदर्शन में 0.47 अंकों की वृद्धि हुई 
और 95.03% उत्तीर्ण प्रतिशत दर्ज 
किया गया। इस साल लड़कियों का 
उत्तीर्ण प्रतिशत 96.7% रहा, और 
लड़के 93.16% रहे।

¤ सुश्री श्रद्धा एस जैन सुपुत्री 
श्रीमती मीनादेवी- श्री स्वरूप चन्द 
दाँती ने तमिलनाडु शिक्षा विभाग 
से संचालित तेरापंथ जैन विद्यालय 
से बारहवीं कक्षा में वाणिज्य 
विषय से 92.16% से उत्तीर्ण की। 
 सुश्री श्रद्धा एस जैन ने अपनी 
इस शैक्षणिक यात्रा में माता-पिता, 
परिजनों के साथ विद्यालय के 
अध्यापकों को इसका श्रेय दिया 
और उनके मिले अतुलनीय सहयोग, 

आशीर्वाद के लिए कृतज्ञता व्यक्त 
की। श्रद्धा ने कहा की मैं प्रतिदिन 
नियमित नियत समय पर अपना 
अध्ययन करती रहती और समय-
समय पर पुनरावर्तन भी करती रहती। 
श्रद्धा ने बताया कि वह भविष्य में 
बिजनेस प्रशासन के कोर्स के साथ 
में इंटीरियर डिजाइनिंग में भाग लेगी।

तमिलनाडु शिक्षा विभाग द्वारा 12वीं 
कक्षा का परीक्षा परिणाम घोषित

विद्रोही आवाज
राजू तातेड़

नई दिल्ली/जैसलमेर/जम्मू। भारत और 
पाकिस्तान के बीच हालात युद्ध जैसे बनते जा 
रहे हैं। सीमाओं पर तनाव चरम पर पहुंच गया 
है। शुक्रवार को चंडीगढ़ और अंबाला में हवाई 
हमले का अलर्ट जारी किया गया। चंडीगढ़ में 
सेना की वेस्टर्न कमांड और NIA कार्यालय 
स्थित है, वहीं अंबाला में एयरफोर्स स्टेशन होने 
से सुरक्षा एजेंसियां सतर्क हैं।

राजस्थान में गांव खाली, 
आयोजनों पर रोक

पाकिस्तान सीमा से सटे जैसलमेर जिले में 
हालात गंभीर हो गए हैं। सीमा से 20 किलोमीटर 
के भीतर बसे गांवों को खाली करवाया जा रहा 
है। जैसलमेर में एक महत्वपूर्ण सैन्य स्टेशन 
है और इसके पास पाकिस्तान सीमा का 500 
किलोमीटर लंबा क्षेत्र लगता है। सुरक्षा कारणों 
से जैसलमेर और बाड़मेर जिलों में सभी 
आयोजनों पर रोक लगा दी गई है तथा शाम 
6 बजे से सुबह 6 बजे तक ब्लैकआउट की 
व्यवस्था की गई है।

LOC पर भारी गोलीबारी, 17 
नागरिकों की मौत

जम्मू-कश्मीर के सांबा सेक्टर में 
पाकिस्तान की ओर से लगातार तीसरे दिन 
भारी गोलीबारी जारी है। पाकिस्तानी फौज 
द्वारा की गई फायरिंग में अब तक 17 
नागरिकों की जान जा चुकी है, जिनमें 5 बच्चे 

भी शामिल हैं। भारतीय सेना और BSF ने 
जवाबी कार्रवाई करते हुए सांबा में घुसपैठ 
की कोशिश कर रहे 7 आतंकियों को ढेर कर 
दिया।’
ड्रोन और मिसाइल हमले नाकाम, 
S-400 और ‘आकाश’ से जवाब

गुरुवार रात पाकिस्तान ने जम्मू-कश्मीर, 
पंजाब और राजस्थान में कुल 11 स्थानों पर 
ड्रोन और मिसाइल हमले किए। इनमें जम्मू 
एयरपोर्ट और पठानकोट एयरफोर्स स्टेशन को 
आत्मघाती ड्रोन से निशाना बनाया गया। भारत 
ने अपनी वायु सुरक्षा प्रणालियों—S-400 
और आकाश मिसाइल सिस्टम की मदद से 
इन हमलों को विफल कर दिया। अब तक 
50 से अधिक पाकिस्तानी ड्रोन मार गिराए गए 
हैं। पठानकोट क्षेत्र में एक पाकिस्तानी फाइटर 
जेट को भी गिराए जाने की खबर है, हालांकि 
इस पर आधिकारिक पुष्टि नहीं हुई है।

रक्षा व गृह मंत्रालय सक्रिय
देश की सुरक्षा स्थिति को लेकर रक्षामंत्री 

राजनाथ सिंह को सेना प्रमुख जनरल उपेंद्र 
द्विवेदी, नेवी चीफ एडमिरल दिनेश त्रिपाठी, 
एयर चीफ मार्शल एपी सिंह और CDS 
जनरल अनिल चौहान ने ताजा हालात से 
अवगत कराया। गृहमंत्री ने भी BSF और 
CISF अधिकारियों के साथ बैठक कर 
भारत-पाक सीमा और एयरपोर्ट्स की सुरक्षा 
की समीक्षा की।

भारत-पाक तनाव चरम पर: जैसलमेर बाड़मेर में ब्लैक आउट, सीमावर्ती गांव खाली,

LOC पर गोलीबारी में 17 नागरिकों की मौत

विद्रोही आवाज
राजू तातेड़

नई दिल्ली/कन्फेडरेशन 
ऑफ ऑल इंडिया ट्रेडर्स (कैट) 
के राष्ट्रीय महामंत्री श्री प्रवीण 
खंडेलवाल ने कहा है कि संकट की 
मौजूदा घड़ी में देश का पूरा व्यापारी 
समुदाय प्रधानमंत्री श्री नरेन्द्र मोदी 
के नेतृत्व में सरकार एवं सशस्त्र 
सेनाओं के साथ मजबूती से खड़ा 
है। जिस प्रकार हमारे बहादुर 
सैनिक सीमाओं की रक्षा कर रहे हैं, 
उसी प्रकार, देश भर के व्यवसायी 
आर्थिक मोर्चे पर सैनिक बनकर 
देश की आपूर्ति श्रृंखला को अक्षुण्ण 
बनाए रखने के लिए प्रतिबद्ध हैं। 
 गुजरात कैट के चेयरमैन श्री प्रमोद 
भगत ने कहा कि भारतीय सेनाओं 
ने जिस बहादुरी और साहस के 
साथ पाकिस्तान की नापाक हरकतों 
का जवाब दिया है, वह गर्व की 
बात है। वर्तमान स्थिति युद्ध 
जैसी है और देश का हर नागरिक 
पाकिस्तान को कड़ा सबक सिखाने 
के लिए सरकार के साथ एकजुट 

है।
उन्होंने यह भी स्पष्ट किया कि 

देश में खाद्यान्न और आवश्यक 
वस्तुओं की कोई कमी नहीं है। 
बाजारों में सभी वस्तुएं प्रचुर मात्रा 
में उपलब्ध हैं और सरकार के पास 
भी पर्याप्त स्टॉक है। इसलिए किसी 
भी नागरिक को आवश्यकता से 
अधिक स्टॉक रखने की जरूरत 
नहीं है। कोविड काल की तरह 
व्यापारी न केवल सामान रखेंगे 
बल्कि जरूरत पड़ने पर लोगों के 
घरों तक सामान भी पहुंचाएंगे।

उन्होंने व्यापारियों से अपील 
करते हुए कहा कि देशभक्ति 

केवल भावनाओं से ही नहीं बल्कि 
अनुशासन, धैर्य और संयम से भी 
प्राप्त होती है। सरकार और सशस्त्र 
बल स्थिति पर कड़ा नियंत्रण रखे 
हुए हैं और ऐसे समय में व्यापारिक 
समुदाय को एकजुट रहकर राष्ट्रहित 
में काम करना होगा।

अंत में व्यापारिक नेताओं ने 
कहा -

“मातृभूमि के प्रति सम्मान 
सिर्फ एक भावना नहीं बल्कि एक 
जिम्मेदारी है - और इस जिम्मेदारी 
को देशभर के नौ करोड़ से अधिक 
व्यापारी पूरे अनुशासन और 
समर्पण के साथ निभाएंगे।”

देशभर के व्यापारी बनेंगे आर्थिक मोर्चे के सिपाही - 
किसी भी हालत में बाधित नहीं होगी सप्लाई चेन विद्रोही आवाज

संवाददाताो
सूरत।सरकार ने वित्त वर्ष 2024-25 के लिए 

टैक्स नियमों में बड़ा फेरबदल किया गया , जिससे 
छोटे व्यापारियों की मुश्किलें बढ़ गई है जबकि मंझले 
व्यापारियों को बड़ी राहत मिल 
रही है।सरकार की ओर से घोषित  
प्रावधानों के अनुसार जिन 
व्यापारियों का सालाना टर्नओवर 
2 करोड़ रुपये से कम है, उन्हें 
प्रिज़म्पटिव टैक्सेशन स्कीम के 
तहत अपना 6% (डिजिटल 
लेन-देन पर) या 8% (कैश 
लेन-देन पर) मुनाफा दिखाना 
अनिवार्य होगा। यदि कोई व्यापारी 
इस सीमा से कम मुनाफा दिखाता 
है, तो उसे टैक्स ऑडिट करवाना 
अनिवार्य होगा।भले कमाई कम 
पर सरकारी हिसाब से प्रॉफिट 
दिखाना जरूरी।

बड़े व्यापारियों को राहत-
वहीं दूसरी ओर, जिन व्यापारियों का टर्नओवर 

2 करोड़ से लेकर 10 करोड़ रुपये तक है, उन्हें इस 
प्रिज़म्पटिव टैक्स की झंझट से राहत मिल रही है बशर्ते 
कि उनकी कुल बिक्री का 95% से अधिक लेन-देन 
बैंकिंग माध्यमों (डिजिटल/चेक आदि) से हुआ हो।

इस सुविधा का लाभ लेते हुए बड़े व्यापारी मनचाहा 
प्रॉफिट दिखा सकते हैं और टैक्स ऑडिट की अनिवार्यता 
से बच सकते हैं। इसके अंतर्गत व्यापारियों को 31 जुलाई 
2025 तक अपना रिटर्न फाइल करना होगा।

हाउसिंग लोन वालों को पुरानी 
व्यवस्था में फायदा-

यदि किसी करदाता पर हाउसिंग लोन 
चल रहा है, तो वह पुरानी व्यवस्था यानी 
ओल्ड टैक्स रिजीम के तहत 2 लाख रुपये 
तक होम लोन के ब्याज और 1.50 लाख 
रुपये तक सेक्शन 80C के तहत कटौती का 
लाभ उठा सकते है।
सरकार का न्यू टैक्स रिजीम की 

ओर झुकाव-
सरकार धीरे-धीरे करदाताओं को न्यू 

टैक्स रिजीम की ओर प्रोत्साहित कर रही 
है।वही अगले साल यानी की F/Y 2025-

26 में न्यू टेक्स रिजीम के तहत 12 लाख तक की आय 
पर शून्य टैक्स का लाभ अधिक आकर्षक हो सकता 
है, जिससे करदाता पुरानी व्यवस्था से धीरे धीरे निकल 
सकते हैं। सरकार की यह नीति छोटे व्यापारियों के लिए 
सख्ती और मंझले व्यापारियों के लिए राहत का संकेत 
देती है। अब देखना होगा कि व्यापार जगत इस नई 
व्यवस्था को कैसे स्वीकार करता है।व छोटे व्यापारी कब 
तक ये टर्नओवर का टेक्स टेस्ट झेलते रहेंगे।

छोटे व्यापारियों की अनदेखी वही बड़े 
व्यापारियों को राहत-नारायण शर्मा

अग्रवाल विद्या विहार ने 
रचा कीर्तिमान  

>> सीबीएसई परीक्षा का 
शत प्रतिशत परिणाम

विद्रोही आवाज
राजू तातेड़

सूरत। वेसू स्थित अग्रवाल विद्या 
विहार स्कूल ने सीबीएसई की कक्षा 
बारहवीं एवं दसवीं की परीक्षा में 
शत प्रतिशत परिणाम हासिल कर 
एक बात फिर से कीर्तिमान रच 
दिया। अग्रवाल समाज विद्या विहार 
ट्रस्ट के अध्यक्ष संजय सरावगी ने 
बताया कि विद्यालय के छात्र प्रेम 
अग्रवाल ने कॉमर्स में 99% अंक 

एवं छात्रा विश्वा कावड़िया ने 
ह्यूमेनिटीज़ में 97.8% अंक लाकर 
पूरे सूरत शहर में दूसरा स्थान प्राप्त 
किया है। कक्षा 12 में 73 विद्यार्थी 
और कक्षा 10 में 59 विद्यार्थी ने 
90% से अधिक अंक प्राप्त किए। 
अनेकों छात्रों ने विभिन्न विषयों में 
100 में से 100 अंक प्राप्त कर 
विद्यालय का नाम रोशन किया। 
अग्रवाल समाज विद्या विहार ट्रस्ट 
द्वारा इस ऐतिहासिक सफलता 
पर सभी विद्यार्थियों, शिक्षकों 
एवं अभिभावकों को बधाई एवं 
शुभकामनाएँ दी।

संवाददाता

सूरत।भारत के लगभग ₹140 
लाख करोड़ सालाना के जीवंत 
खुदरा व्यापार पर कब्ज़ा जमाने 
की कोशिश कर रही ई-कॉमर्स और 
क्विक कॉमर्स कंपनियों की चालों का 
सामना करने हेतु 16 मई 2025 को 
नई दिल्ली में एक राष्ट्रीय कांफ्रेंस 
का आयोजन किया जा रहा है। 
इस संगोष्ठी में देशभर के 100 से 
अधिक व्यापारिक नेता हिस्सा लेंगे। 
इसका आयोजन कॉन्फ़ेडरेशन ऑफ़ 
ऑल इंडिया ट्रेडर्स (कैट) द्वारा 
किया जा रहा है।*पुर्व केंद्रीय मंत्री 
श्रीमती स्मृति ईरानी कांफ्रेंस में इस 
मुद्दे पर मुख्य वक्तव्य देंगीं

कैट के राष्ट्रीय महामंत्री एवं 
दिल्ली के चांदनी चौक से सांसद श्री 
प्रवीन खंडेलवाल ने बताया कि इस 
कांफ्रेंस में केवल व्यापारी ही नहीं, 
बल्कि स्वदेशी उत्पादों के समर्थक, 
ट्रांसपोर्ट, लघु उद्योग, एमएसएमई, 
उपभोक्ता संगठन, महिला उद्यमी, 
किसान, स्टार्टअप, कर्मचारी संगठनों 

समेत व्यापार के विभिन्न सेक्टर भी 
भाग लेंगे। सभी मिलकर इन विदेशी 
पूंजी पोषित कंपनियों के षड्यंत्रों 
को उजागर करने और देशव्यापी 
अभियान चलाने की एक संयुक्त 
रणनीति तय करेंगे।

कैट के राष्ट्रीय अध्यक्ष श्री 
बी.सी. भरतिया ने कहा कि यह 
कांफ्रेंस अत्यंत महत्वपूर्ण है क्योंकि 
व्यापार और उद्योग के विभिन्न 
सेक्टर्स अब एक मंच पर आकर 
इन कंपनियों को सीधी चुनौती देने 
के लिए तैयार हैं। उन्होंने बताया 
कि इन कंपनियों ने अब तक 
मोबाइल और मोबाइल एसेसरीज़, 
एफएमसीजी, कंज़्यूमर ड्यूरेबल्स, 
किराना, इलेक्ट्रॉनिक्स, खिलौने, 

वस्त्र, परिधान, जूते-चप्पल, खाद्य 
सामग्री, रेस्तरां और होटल्स जैसे कई 
प्रमुख व्यापार क्षेत्रों को बड़ा नुकसान 
पहुँचाया है वहीं व्यापार के अन्य 
क्षेत्रों को भी ये कंपनियाँ कब्जाने की 
कोशिश में जुटी हैं 

श्री भरतिया ने दो टूक कहा 
कि अब समय आ गया है जब इन 
कंपनियों की अनैतिक व्यापारिक 
गतिविधियों का देशभर के व्यापारी 
दाँतों तले विरोध करें, ताकि देश के 
खुदरा व्यापार को इनकी गिरफ़्त 
से बचाया जा सके।यह कॉन्फ्रेंस  
एक निर्णायक कदम होगी, जिससे 
निकली रणनीति के आधार पर 
देशव्यापी जागरूकता और विरोध 
अभियान की शुरुआत की जाएगी।

देशभर के 100 से अधिक व्यापारिक नेता लेंगे भाग

भारत के खुदरा व्यापार पर कब्ज़े की साज़िश 
के खिलाफ 16 मई को कैट का राष्ट्रीय संगोष्ठी

शौर्यवान और पराक्रमी 
भारतीय सेना द्वारा 

पाकिस्तान पर की कार्यवाही 
और साहस को आम आदमी 

का वंदन-राम धडुक
विद्रोही आवाज

संवाददाता
सूरत। वीर भारतीय जवानों के 

अदम्य साहस और पराक्रम को नमन 
करते हुए आम आदमी पार्टी द्वारा 
आज सूरत में भव्य ‘तिरंगा यात्रा’ 
का आयोजन किया गया। यह यात्रा 
एल.एच. रोड स्थित सागर कम्युनिटी 
हॉल से प्रारंभ होकर पुना गांव के 
कारगिल चौक पर संपन्न हुई।

इस अवसर पर ‘आप’ गुजरात 
प्रदेश संगठन मंत्री राम धडुक ने कहा 
कि, “भारतीय सेना की पाकिस्तान 
पर की गई कार्रवाई और पराक्रम को 
आम आदमी पार्टी का हर कार्यकर्ता 
नमन करता है। हमारी महान सेना 
के अद्भुत साहस को सलाम करने 

के लिए ‘आप’ द्वारा पूरे गुजरात 
के प्रत्येक जिले में ‘तिरंगा यात्रा’ 
आयोजित की जा रही है।” उन्होंने 
बताया कि रविवार, 11 मई को 
राज्यभर के सभी जिला मुख्यालयों 
से ‘तिरंगा यात्रा’ निकाली जाएगी।

नेता प्रतिपक्ष पायल साकरिया ने 

कहा, “आज देश का हर नागरिक 
अपने घर में सुरक्षित महसूस कर 
रहा है, क्योंकि हमारे वीर जवान 
सीमाओं पर अडिग खड़े हैं। आम 
आदमी पार्टी की ओर से भारतीय 
सेना को लाख-लाख वंदन और 
नमन।”‘आप’ पदाधिकारियों के 

अनुसार, इस यात्रा में बड़ी संख्या 
में पार्टी नेता, कार्यकर्ता और स्थानीय 
नागरिक शामिल हुए। सभी ने हाथों में 
तिरंगा लेकर लगभग एक किलोमीटर 
तक पदयात्रा की और देशभक्ति के 
नारों से वातावरण गुंजायमान कर 
दिया।

भारतीय सेना के शौर्य को सलाम करते हुए आम 
आदमी पार्टी ने निकाली ‘तिरंगा यात्रा’

अप्रत्यक्ष कर और एआई के 
प्रभाव पर विशेषज्ञों ने रखे 

विचाऱ
विद्रोही आवाज

सूरत।दक्षिण गुजरात चैंबर ऑफ 

कॉमर्स एंड इंडस्ट्री (SGCCI) 
तथा दक्षिण गुजरात इनकम टैक्स 
बार एसोसिएशन (SGITBA) के 
संयुक्त तत्वावधान में ‘स्टडी सर्कल 
सीरीज’ के अंतर्गत एक दिवसीय 
सेमिनार का आयोजन किया गया। 
सेमिनार का मुख्य विषय “अप्रत्यक्ष 
कर एवं कृत्रिम बुद्धिमत्ता (AI) 
का प्रभाव” रहा, जिसमें कर और 
तकनीकी क्षेत्र के विशेषज्ञों ने विचार 
साझा किए।

सेमिनार के प्रथम सत्र में 
अधिवक्ता हेमंत देसाई ने जीएसटी 
अपील प्रक्रिया की विस्तृत जानकारी 
दी। उन्होंने बताया कि जीएसटी 

अधिनियम 2017 की धारा 107 के 
अनुसार अपील दायर करने की सीमा 
तीन माह निर्धारित है, जिसे विशेष 
परिस्थितियों में एक माह तक बढ़ाया 
जा सकता है। अपील अस्वीकृति के 
सामान्य कारणों में समयसीमा का 
उल्लंघन, दस्तावेजों की अपूर्णता 
और अग्रिम राशि का भुगतान न होना 

शामिल है।
उन्होंने धारा 161 और 169 के 

प्रावधानों की भी व्याख्या की तथा 
‘दर्शन सिंह बनाम पंजाब राज्य’ और 
‘फिलिप्स इंडिया लिमिटेड बनाम श्रम 
न्यायालय’ जैसे महत्त्वपूर्ण न्यायिक 
उदाहरणों का हवाला दिया।सेमिनार 
के द्वितीय सत्र में चार्टर्ड अकाउंटेंट 

मंथन चावत ने एआई के प्रयोग से 
लेखा क्षेत्र में हो रहे बदलावों पर चर्चा 
की। उन्होंने बताया कि पारंपरिक सीए 
कार्य अब तकनीकी रूप से अधिक 
दक्ष हो रहे हैं। भविष्य में वर्चुअल 
CFO, डेटा एनालिस्ट तथा एआई 
आधारित जोखिम विश्लेषक जैसे 
नए प्रोफेशनल रोल्स सामने आएंगे।

टकै्स और टके्नोलॉजी का संगम: सूरत 
में हुआ जागरूकता सेमिनार

अहमदाबाद। मस्कती कपड़ा मार्केट महाजन 
द्वारा आयोजित भव्य टेक्सटाइल प्रदर्शनी ‘फेबेक्सा 
एडिशन-10’ का आयोजन 18 से 21 मई 
2025 तक गांधीनगर स्थित हेलिपैड ग्राउंड के 
एग्जिबिशन सेंटर में किया जाएगा। यह प्रदर्शनी 
‘फेब्रिक’ और ‘फार्म टू फैशन’ थीम पर आधारित 

होगी, जिसमें करीब 
2.50 लाख वर्गफुट क्षेत्र 
में 120 से अधिक स्टॉल 
प्रदर्शित किए जाएंगे। 
इन स्टॉलों में कुल 
35,50,92,108,180 
मीटर से अधिक कपड़े 
की वैरायटी प्रदर्शित 

की जाएगी। प्रदर्शनी में देशभर से टेक्सटाइल 
व्यवसायी, गारमेंट निर्माता, ब्रांड्स, एक्सपोर्टर, 
एजेंट्स और रिटेलर भाग लेंगे। हर वर्ष की भांति इस 
बार भी 10,000 से अधिक व्यापारी प्रतिनिधियों 
के शामिल होने की संभावना है। प्रतिवर्ष 7000 
से अधिक ग्राहक भारतभर से फेबेक्सा में आते हैं। 
इस वर्ष भी 10,000 से अधिक गारमेंट निर्माता, 
ब्रांड्स, एक्सपोर्टर, एक्सपोर्ट बाइंग हाउस, 
एजेंट्स, मेड-अप्स तथा विभिन्न प्रकार के कपड़े 
के होलसेल व रिटेल व्यापारी भाई फेबेक्सा में 

विजिट करेंगे। आयोजन की व्यापकता को देखते 
हुए महाजन द्वारा होटल लीला में 400 कमरे 
आरक्षित किए गए हैं, साथ ही 903 हवाई टिकटों 
की अग्रिम बुकिंग कर व्यापारियों की सुविधा का 
विशेष ध्यान रखा गया है। फेबेक्सा के आयोजकों 
द्वारा ऐसे व्यापारियों के लिए भी विशेष योजना 
बनाई गई है, जिन्होंने पूर्व में प्रदर्शनी हेतु टिकट 
बुक कर रद्द करवाई थीं। वे यदि इस बार 18 से 
21 मई के दौरान फेबेक्सा में भाग लेते हैं, तो उन्हें 
टिकट रद्द होने से हुए नुकसान की अधिकतम 
15,000 रुपये तक की भरपाई की जाएगी, बशर्ते 
उन्होंने 11 से 14 मई के बीच टिकट रद्द की हो।

प्रदर्शनी के तीसरे दिन 20 मई को भव्य फैशन 

शो का आयोजन भी होगा, जिसका संचालन 
विख्यात आयोजक उत्सव धोलकिया करेंगे। 
यह शो भारत के सबसे बड़े फैशन शो में से 
एक माना जा रहा है। शो में 700 अतिथियों के 
बैठने की व्यवस्था रहेगी और 18 नामी गारमेंट 
कंपनियों के मेंस व वुमेन्स वियर कलेक्शन का 
रैम्प प्रजेंटेशन मॉडल्स द्वारा किया जाएगा।इस वर्ष 
की फेबेक्सा प्रदर्शनी में दिवाली, विंटर और समर 
2026 कलेक्शन की तैयारी को ध्यान में रखते हुए 
डेनिम, डेनिम प्रिंट, स्लब, डॉबी, कॉटन शर्टिंग, 
सूटिंग, ड्रेसेज़, होजियरी, एक्सेसरीज़ सहित अनेक 
नवीन फैब्रिक्स की वैरायटी प्रदर्शित की जाएगी।  
मस्कति महाजन के प्रमुख गौरांग भगत ने सूरत 
के टेक्सटाइल मार्केट से जुड़े अधिक से अधिक 
व्यापारियों से जुड़ने का आह्वान किया है। उन्होंने 
आगामी वर्षों में होने वाले फेबक्सा एडिशनों में 
सामूहिक रूप से भाग लेने की अपील करते हुए 
कहा कि एकजुट होकर सहभागिता से उद्योग को 
नई दिशा मिलेगी और व्यापारिक हितों को मजबूती 
मिलेगी। इस आयोजन को सफल बनाने में मस्कती 
महाजन की टीम सक्रिय है, जिसमें अध्यक्ष गौरांग 
भगत, चेयरमैन बाबूलाल सोनिगरा,सेकेट्री नरेश 
शर्मा सचिव अमीश शाह, सह सचिव भरत 
टेकवाणी, कोषाध्यक्ष अंकित शेख सहित 19 
सदस्यीय कमेटी विभिन्न व्यवस्थाओं की जिम्मेदारी 
संभाल रही है।

मस्कती कपड़ा मार्केट महाजन द्वारा भव्य

टेक्सटाइल प्रदर्शनी ‘फेबेक्सा एडिशन-
10’ का आयोजन 18 से 21 मई को

‘फेबेक्सा-10’ टेक्सटाइल प्रदर्शनी 18 मई से गांधीनगर में, 2.50 लाख वर्गफुट में फेब्रिक और फार्म 
टू फैशन के 4 हॉल में 120 से अधिक स्टॉल, 10 हजार से ज्यादा व्यापारियों के आने की संभावना

‘सूरत। गर्मी में घरों और दफ्तरों 
में इस्तेमाल होने वाले 20 लीटर 
केन में सप्लाई किया जाने वाला 
पानी अब लोगों की सेहत के लिए 
खतरा बन सकता है। शहर में चल 
रहे कुछ वाटर प्लांट्स में पानी को 
अधिक समय तक ठंडा बनाए 
रखने के लिए हानिकारक केमिकल 
मिलाने की शिकायतें सामने आई 
हैं। मनपा की ओर से इसकी जांच 
की जाएगी। अधिकांश लोग मानते 
हैं कि यह पानी फिल्टर होकर आता 
है और सुरक्षित है, लेकिन इसकी 
शुद्धता और तकनीकी प्रक्रिया 

की जानकारी आम लोगों को नहीं 
है। सेडिमेंट फिल्ट्रेशन, एक्टिवेटेड 
कार्बन फिल्ट्रेशन, आरओ, यूवी 
ट्रीटमेंट, ओजोनाइजेशन विधि 
से पानी को फिल्टर किया जाता 
है लेकिन ज्यादातर प्लांट ऐसा 

नहीं कर रहे हैं। ज्यादा सप्लाई के 
चक्कर और मुनाफा खोरी के लिए 
ऐसा किया जा था है। शिकायत है 
कि प्लांट्स पानी को अधिक समय 
तक ठंडा बनाए रखने के लिए मेंथॉल 
बेस्ड केमिकल्स या कूलेंट पदार्थ 

मिला रहे हैं, जो शरीर में जाकर 
किडनी और लिवर को प्रभावित 
कर सकते हैं। कछु केमिकल्स में 
नाइट्रेट कंपाउंड्स भी हो सकते हैं 
जो पानी में घुलकर शरीर में धीरे-
धीरे प्रभाव डालते हैं। डॉक्टरों की 
माने तो लंबे समय तक ऐसा पानी 
पीने से पाचन तंत्र में गड़बड़ी, स्किन 
एलर्जी, किडनी की कार्यक्षमता में 
कमी, और इम्यून सिस्टम कमजोर 
हो सकता है। मनपा स्वास्थ्य 
विभाग ने संज्ञान लेते हुए शहर के 
अनाधिकृत वाटर प्लांट्स की जांच 
करेगी। जिन प्लांट्स में केमिकल 
का प्रयोग मिलेगा, उन पर कार्रवाई 
होगी।

सूरत में ठंडे पानी के नाम पर लोगों की सेहत से खिलवाड़

सूरत। पहलगाम में हुए आतंकी 
हमले से देशभर में आक्रोश का 
माहौल है। भारतीय सेना जहां सख्त 
जवाब दे रही थी, वहीं अचानक हुए 
युद्धविराम से देश स्तब्ध, व्यथित 
और नाराज़ है। इसी पृष्ठभूमि में आम 
आदमी पार्टी के मुख्य प्रदेश प्रवक्ता 
और प्रदेश महामंत्री राकेश हीरपरा 
ने सोशल मीडिया पर एक वीडियो 
पोस्ट कर कड़ा विरोध जताया।

वीडियो में राकेश हीरपरा ने 
अमेरिका के पूर्व राष्ट्रपति डोनाल्ड 
ट्रंप और पाकिस्तान के प्रधानमंत्री 
शाहबाज शरीफ के फोटो पर थूक 
कर उन्हें जलाया और अपने आक्रोश 
का खुला प्रदर्शन किया। उन्होंने ट्रंप 
की हालिया टिप्पणी पर प्रतिक्रिया देते 
हुए पूछा, “डोनाल्ड ट्रंप को 140 

करोड़ भारतीयों के भविष्य का निर्णय 
लेने का अधिकार किसने दिया?”

उन्होंने कहा, “अमेरिका 
पाकिस्तान जैसे आतंक को बढ़ावा 
देने वाले और कर्ज पर चलने वाले 
देश की तुलना भारत जैसे महान, 
सुसंस्कृत और आत्मनिर्भर देश 

से कैसे कर सकता है? दुनिया को 
मार्गदर्शन देने वाले भारत को सीख 
देने का अधिकार अमेरिका को 
किसने दिया?”

हीरपरा ने आरोप लगाया कि ट्रंप 
द्वारा युद्धविराम की पहल करना भारत 
की संप्रभुता और सेना की ताकत को 

चुनौती देने जैसा है। उन्होंने अमेरिका 
और पाकिस्तान की मिलीभगत पर 
सवाल उठाते हुए देशवासियों की 
भावनाओं की ओर ध्यान आकर्षित 
किया और कहा कि देश की जनता 
ऐसे हस्तक्षेप को कभी स्वीकार नहीं 
करेगी।

राकेश हीरपरा का अमेरिका-पाकिस्तान पर तीखा प्रहार, 
ट्रंप और शाहबाज के फोटो जलाकर जताया विरोध


